Монгол Улсын Их Хурлын 2009 оны намрын ээлжит чуулганы Аюулгүй байдал, гадаад бодлогын байнгын хорооны 10 дугаар сарын 27-ны өдөр /Мягмар гараг/-ийн хуралдаан 10 цаг 10 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэй байв. Үүнд:


Чөлөөтэй: Сү.Батболд, Я.Батсуурь, Х.Наранхүү, М.Энхболд, Н.Энхболд

Тасалсан: Ш.Сайхансамбуу, О.Чулуунбат

Нэг.Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан Батлан хамгаалахын сайд Л.Болд, тус яамны төрийн нарийн бичгийн дарга М.Борбаатар, газрын дарга Ч.Сосорбарам, Онцгой байдлын ерөнхий газрын дарга Ц.Амгаланбаяр, Зэвсэгт хүчний жанжин штабын нэгдүгээр орлогч дарга А.Ганбат, Гадаад харилцааны дэд сайд Б.Болор, тус яамны газрын дарга Г.Батжаргал, Тагнуулын ерөнхий газрын дэд дарга Г.Алтансүх, Үндэсний хөгжил, шинэтгэлийн хорооны дэд дарга Л.Зориг, газрын дарга Ж.Жаргалсайхан, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нар байлцав.


Тогтоолын төсөлтэй холбогдуулан УИХ-ын УИХ-ын гишүүн Р.Гончигдорж, Э.Мөнх-Очир нарын асуусан асуултад ажлын хэсгээс Л.Болд, Б.Болор, Г.Батжаргал нар хариулж, тайлбар хийв.


УИХ-ын гишүүн Д.Хаянхярваа, Х.Жекей, Р.Гончигдорж нар санал хэлэв.


Дараахь зарчмын зөрүүтэй саналын томъёоллоор санал хураалт явуулав.

З.Энхболд:-1.УИХ-ын гишүүн Н.Ганбямба, Д.Хаянхярваа, Г.Шинэбаяр нарын гаргасан төслийн 23.1-ийг “Монгол Улсын гадаад бодлогын үзэл баримтлалыг шинэчлэх” гэдгийг “шинэчлэн тодотгох” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн 
9

Татгалзсан

3

Бүгд


12

Гишүүдийн олонхийн саналаар дэмжигдлээ.


2.УИХ-ын гишүүн Н.Ганбямба, Д.Хаянхярваа, Г.Шинэбаяр нарын гаргасан төслийн 23.4-ийг хасах саналыг дэмжиж байгаа гишүүд гараа өргөнө үү.

Зөвшөөрсөн 
9

Татгалзсан

3

Бүгд


12

Гишүүдийн олонхийн саналаар дэмжигдлээ.


3.УИХ-ын гишүүн Н.Ганбямба, Д.Хаянхярваа, Г.Шинэбаяр нарын гаргасан төслийн 23.5-ыг “Гадаад худалдааг нэмэгдүүлэх зорилгоор Дэлхийн худалдааны байгууллагаас зохих дэмжлэг, туслалцаа авах” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн 
8

Татгалзсан

4

Бүгд


12

Гишүүдийн олонхийн саналаар дэмжигдлээ.


4.УИХ-ын гишүүн Н.Ганбямба, Д.Хаянхярваа, Г.Шинэбаяр, Р.Гончигдорж нарын гаргасан төслийн 24.5 дахь хэсгийн “Бүс нутгийн улс төр, эдийн засгийн харилцаанд идэвхтэй оролцож, өөрийн байр суурийг бэхжүүлэх чиглэлээр ажиллах” гэсэн дээр “дотоодын бүсчилсэн хөгжлийн бодлоготой уялдуулах” гэснийг нэмж оруулах саналыг дэмжиж байгаа гишүүд гараа өргөнө үү.

Зөвшөөрсөн 
9

Татгалзсан

3

Бүгд


12

Гишүүдийн олонхийн саналаар дэмжигдлээ.


5.УИХ-ын гишүүн З.Энхболд, Р.Гончигдорж нарын гаргасан төслийн 23.8 дугаар зорилт, арга хэмжээ болгон “Малын гаралтай түүхий эдийн бүтээгдэхүүний экспортын хэмжээг хоёр дахин нэмэгдүүлэх, улмаар уг бүтээгдэхүүнийг хөгжилтэй орнуудад импортлох түвшинд хүргэх чиглэлээр гадаадын орнуудтай хамтран ажиллах” гэж шинээр нэмэх саналыг дэмжиж байгаа гишүүд гараа өргөнө үү.

Зөвшөөрсөн 
9

Татгалзсан

3

Бүгд


12

Гишүүдийн олонхийн саналаар дэмжигдлээ.


6.УИХ-ын гишүүн Х.Жекейн гаргасан төслийн 27 дугаар зорилтод “Батлан хамгаалах салбарт цэргийн дүйцүүлэх албыг ашиглан цөлжилттэй тэмцэх тусгай бүтэц байгуулж ажиллуулах” гэж нэмж тусгах саналыг дэмжиж байгаа гишүүд гараа өргөнө үү.

УИХ-ын гишүүн Э.Мөнх-Очир, З.Энхболд нарын асуусан асуултад УИХ-ын гишүүн Х.Жекей хариулж, тайлбар хийв.

Зөвшөөрсөн 
9

Татгалзсан

3

Бүгд


12

Гишүүдийн олонхийн саналаар дэмжигдлээ.


7.УИХ-ын гишүүн Н.Ганбямба, Д.Хаянхярваа, Э.Мөнх-Очир нарын гаргасан төслийн 26 дугаар зорилтод “Зэвсэг хэрэглэлийн засварын үйлдвэр, үйлчилгээний бааз суурийг бэхжүүлэх” гэсэн арга хэмжээг нэмж тусгах саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.


8.УИХ-ын гишүүн Н.Ганбямба, Д.Хаянхярваа, Э.Мөнх-Очир нарын гаргасан төслийн 26 дугаар зорилтод “Цэргийн албан хаагчид, Зэвсэгт хүчинд гэрээгээр ажиллагсад, тэдгээрийн гэр бүлийн хүмүүст үзүүлэх халамж үйлчилгээний чанарыг сайжруулах, хөнгөлөлт үзүүлэх тусгайлсан журам боловсруулан хэрэгжүүлэх, цэргийн амралт, сувилал, аялал жуулчлалын сүлжээ бий болгох” гэсэн арга хэмжээг нэмж тусгах саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.


9.УИХ-ын гишүүн Э.Мөнх-Очир, Д.Хаянхярваа, Н.Ганбямба нарын гаргасан төслийн 25.7-г хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.


10.УИХ-ын гишүүн Э.Мөнх-Очир, Д.Хаянхярваа, Н.Ганбямба нарын гаргасан төслийн 26.6-г 26.1 дэх арга хэмжээтэй нэгтгэн “Энхийг сахиулах ажиллагаанд оролцох зориулалт бүхий хоёр ангийг орон тооны бие бүрэлдэхүүн, зэвсэглэл, техникээр хангаж, НҮБ-ын мандат дор явагдаж байгаа энхийг сахиулах болон олон улсын бусад ажиллагаанд Монгол Улсын зэвсэгт хүчний оролцоог нэмэгдүүлэх” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.


11.УИХ-ын гишүүн Э.Мөнх-Очир, Д.Хаянхярваа, Н.Ганбямба нарын гаргасан төслийн 26-р зорилтод “Зэвсэгт  хүчний сургалтын нэгдсэн төвийг Энхийг сахиулах ажиллагааны олон улсын сургалтын төв болгон өргөжүүлэх гэсэн арга хэмжээг нэмж тусгах гэсэн саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.

12.УИХ-ын гишүүн Э.Мөнх-Очир, Д.Хаянхярваа, Н.Ганбямба нарын гаргасан төслийн 26-р зорилтод “Зэвсэгт хүчний байгуулалтыг 2015 он хүртэл хөгжүүлэх хөтөлбөр”-ийн хүрээнд зэвсэглэл, техникийг шинэчлэх ажлыг үргэлжлүүлэх” гэсэн арга хэмжээг нэмж тусгах саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.


13.УИХ-ын гишүүн Э.Мөнх-Очир, Д.Хаянхярваа, Н.Ганбямба нарын гаргасан төслийн 27.3-д заасан арга хэмжээг “Зэвсэгт хүчний 120-р ангийг жишиг хотхон болгон тохижуулах, 200 хүний багтаамжтай гэрээт болон хугацаат цэргийн албан хаагчдын байр барих” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.


14.УИХ-ын гишүүн Э.Мөнх-Очир, Д.Хаянхярваа, Н.Ганбямба нарын гаргасан төслийн 26-р зорилтод “Цэргийн эмнэлгийг цогцолбор төв болгон хөгжүүлэх арга хэмжээ авах” гэсэн арга хэмжээг нэмж тусгах саналыг дэмжиж байгаа гишүүд гараа өргөнө үү.

Зөвшөөрсөн 
9

Татгалзсан

3

Бүгд


12

Гишүүдийн олонхийн саналаар дэмжигдлээ.


15.УИХ-ын гишүүн Э.Мөнх-Очир, Д.Хаянхярваа, Н.Ганбямба нарын гаргасан төслийн 26-р зорилтод “Хугацаат цэргийн албан хаагчдад давхар мэргэжил олгох, ажлын байраар хангах хөтөлбөр боловсруулж, хэрэгжүүлэх” гэсэн арга хэмжээг нэмж тусгах саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.


16.УИХ-ын гишүүн Э.Мөнх-Очир, Д.Хаянхярваа, Н.Ганбямба нарын гаргасан төслийн 27.1-д заасан арга хэмжээг “Сүхбаатар, Баянхонгор, Баян-Өлгий аймагт барилга, инженерийн холимог бүтэцтэй батальоныг шинээр байгуулж, улс орны бүтээн байгуулалтын ажилд болон олон улсын энхийг сахиулах үйл ажиллагаанд барилга, инженерийн чиглэлээр оролцуулах” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн 
8

Татгалзсан

4

Бүгд


12

Гишүүдийн олонхийн саналаар дэмжигдлээ.


УИХ-ын гишүүн Ч.Хүрэлбаатар, Р.Гончигдорж нарын асуусан асуултад Батлан хамгаалахын сайд Л.Болд, УИХ-ын гишүүн Э.Мөнх-Очир нар хариулж, тайлбар хийв.

17.УИХ-ын гишүүн Э.Мөнх-Очир, Д.Хаянхярваа, Н.Ганбямба нарын гаргасан төслийн 26-р зорилтод “Иргэд Үндсэн хуулиар хүлээсэн үүргээ биелүүлж, хуулийн дагуу цэргийн алба хаах эрх зүйн орчинг боловсронгуй болгох” гэсэн арга хэмжээг нэмж тусгах саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.


Тагнуулын ерөнхий газартай холбоотой санал Үндсэн чиглэлд тусгагдаагүй боловч УИХ-ын гишүүн Э.Мөнх-Очир санал хэлж, Байнгын хорооны дарга З.Энхболдын асуусан асуултад УИХ-ын гишүүн Э.Мөнх-Очир, Тагнуулын ерөнхий газрын дэд дарга Г.Алтансүх нар хариулж, тайлбар хийв.

Онцгой байдлын ерөнхий газартай холбоотой санал дээр УИХ-ын гишүүн Э.Мөнх-Очир, Д.Хаянхярваа, Г.Шинэбаяр, З.Энхболд нарын асуусан асуултад Онцгой байдлын ерөнхий газрын дарга Ц.Амгаланбаяр хариулж, тайлбар хийв.

З.Энхболд:-18.УИХ-ын гишүүн Э.Мөнх-Очир, Д.Хаянхярваа нарын гаргасан төслийн 30.4-ийн “Бие бүрэлдэхүүн, аврах, гал унтраах, тусгай хувцас, техник” гэснийг “автотехник” гэж тодруулах саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

19.УИХ-ын гишүүн Э.Мөнх-Очир, Д.Хаянхярваа нарын гаргасан төслийн 30.6, 30.7 дахь арга хэмжээнүүдийг нэгтгэн “Олон улсын ижил төстэй байгууллагуудтайгаа хамтран ажиллаж, хурал, сургалт, дасгал сургуульд оролцож, газар усанд явах автомашин, аврах зориулалттай техник, тоног төхөөрөмжийг тусламжаар авах” гэж найруулах саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

20.УИХ-ын гишүүн З.Энхболдын гаргасан төслийн 32.4, 32.5-ын заалтуудын арга хэмжээг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

21.УИХ-ын гишүүн З.Энхболдын гаргасан төслийн 32.З-ыг “Газрын тосны бүтээгдэхүүний нөөцийн сав, агуулахын аж ахуйн засвар үйлчилгээ хийх” гэж өөрчлөн найруулах саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

22.УИХ-ын гишүүн З.Энхболдын гаргасан төслийн 30.5-д “Гамшгаас урьдчилан сэргийлэх, бэлтгэл, бэлэн байдлыг дээшлүүлэх, иргэдэд үзүүлэх үйлчилгээг ойртуулах зорилгоор хүн амын нягтрал, гамшгийн эрсдлийг харгалзан Нийслэлийн Баянзүрх дүүрэг, Дорноговь аймгийн Замын-Үүдэд” гэсний дараа “Айраг сумдад аврах,” гэж нэмж оруулах саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

Дээрх санал дээр УИХ-ын гишүүн Р.Гончигдорж санал хэлэв.

23.УИХ-ын гишүүн Э.Мөнх-Очирын гаргасан төслийн 29.3-ын “Улсын хэмжээнд нийтээр дагаж мөрдөх галын аюулгүй байдлын дүрэм” гэсний дараа “стандарт” гэж нэмж оруулах саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.


Байнгын хорооноос гарсан саналуудыг Эдийн засгийн байнгын хүргүүлэхээр тогтов.


Хуралдаан 11 цаг 45 минутад өндөрлөв.
Тэмдэглэлтэй танилцсан:

АЮУЛГҮЙ БАЙДАЛ, ГАДААД
БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ НАМРЫН ЭЭЛЖИТ ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН БАЙНГЫН 

ХОРООНЫ 10 ДУГААР САРЫН 27-НЫ  ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 10 минутад эхлэв.

З.Энхболд:-Гишүүдийн өглөөний амгаланг айлтгая. Аюулгүй байдал, гадаад бодлогын байнгын хорооны 2009 оны 10 сарын 27-ны өдрийн хуралдааныг нээж байна. Ирц танилцуулъя. Н.Энхболд-ОХУ-д айлчлалтай, Батсуурь-Хятадад айлчлалтай, Батболд сайд уулзалттай. 

Ингээд ирц хүрсэн учраас хуралдаанаа эхэлье. Өнөөдрийн хэлэлцэх асуудал Монгол Улсын эдийн засаг, нийгмийг 2010 онд хөгжүүлэх үндсэн чиглэлийн төслийн анхны хэлэлцүүлгийг хийнэ. Хэлэлцэх асуудал дээр саналтай гишүүд байна уу? Хэлэлцэх асуудлаа баталъя гэвэл гараа өргөе. За. 100 хувийн саналаар баталж байна.

Ажлын хэсгийн танилцуулъя. Болд-Батлан хамгаалахын сайд, Амгаланбаяр-Онцгой байдлын ерөнхий газрын дарга, Ганбат-Зэвсэгт хүчний жанжин штабын нэгдүгээр орлогч дарга, Батжаргал-ГХЯ-ны стратеги, төлөвлөлт, хяналт, шинжилгээ, үнэлгээний газрын захирал, Борбаатар-БХЯ-ны төрийн нарийн бичгийн дарга, Сосорбарам-БХЯ-ны стратегийн бодлого төлөвлөлтийн газрын дарга, Болор-ГХЯ-ны дэд сайд. Ийм ажлын хэсэгтэйгээр. Тагнуулаас хүн байхгүй болж таарч байна тийм үү? 

Хуралдаанаа эхэлье. Шууд асуулт хариулт руугаа орох юм байна. Гишүүд төслөөс Монгол Улсын эдийн засаг, нийгмийг 2010 онд хөгжүүлэх үндсэн чиглэлийн төслийн талаар УИХ-ын гишүүд ажлын хэсгээс асуулт асууж, хариулт авна. Одоо бол бид Батлан хамгаалах яамтай холбоотой үндсэн чиглэлийн зорилт № 25, 26, 27 ногоон номны, Гадаад харилцааны яамтай холбоотой нь 23, 24 байна, Онцгой байдлын ерөнхий газартай холбоотой нь 29, 30, 31, 32 байна, энэнээс гадна үндсэн чиглэлийн 2009 онд хэрэгжиж байгаа эхний 9 сарын биелэлтийг Засгийн газраас тусад нь цаасаар тараасан байгаа. Энэ үндсэн чиглэлийн хэрэгжилт болон 10 оны төлөвлөгөөний талаар гишүүд асуулт асууж, хариулт авна.

Жекей гишүүн горимын санал байна уу? За асуулт руугаа оръё. Асуулттай гишүүд байна уу? Асуулт байхгүй бол санал руугаа оръё. Бичгээр өгсөн санал дүгнэлт Ганбямба, Хаянхярваа, Шинэбаяр нарын гишүүдийн бичгээр өгсөн санал байна. Энийгээ тайлбарлах уу? Гадаад яаман дээр юм байна.

Д.Хаянхярваа:-Гадаад бодлого, батлан хамгаалах гэсэн 5 дахь бүлэг дээр бид нар санал оруулж байгаа. Тэрэн дээр нь 23.1-ийг Монгол Улсын гадаад бодлогын үзэл баримтлалыг шинэчлэх гэснийг Монгол Улсын гадаад бодлогын үзэл баримтлалыг шинэчлэн тодотгох гэж оруулъя гэсэн санал өгч байгаа. Тэгэхээр энэ гадаад бодлогынхоо үзлийг шууд шинэчлэнэ гэдэг ойлголт байж болохгүй гэдэг ийм юмыг хэлж байгаа юм. 

23.4-ийг тэр чигээр нь 23.2-т хамаарч байгаа учраас тэрнийг хасъя гэсэн ийм санал тавьж байгаа юм. 23.4-ийг хасъя гэж. 23.2-той утга санааны хувьд нэг байна гэсэн үүднээс ингэж үзэж байгаа.

23.5-ыг Гадаад худалдааны байгууллагын хэлэлцээрийн давуу талыг оновчтой ашиглах замаар гадаад худалдааг хөгжүүлж, тэнцлийг сайжруулах гэснийг гадаад худалдааг нэмэгдүүлэх зорилгоор Дэлхийн худалдааны байгууллагаас зохих дэмжлэг туслалцаа авна гэсэн ийм маягаар найруулж хийе гэсэн саналыг оруулж байгаа.

Дөрөвт нь, шинээр нэг зүйлийг оруулж байгаа. Энэ яахав үндсэндээ манай Монгол Улсын хөгжлийн томоохон бичиг баримтын нэг бол энэ бүсчилсэн хөгжлийн үзэл баримтлал, энэнтэй уялдуулаад бүсчилсэн хөгжлийн үзэл баримтлалтай уялдуулан бүс нутгийн  хөгжилд чиглэсэн төсөл, хөтөлбөрүүдийг хэрэгжүүлэх гэсэн ийм санаагаар шинэ заалтыг 24.5 гэдэг юмуу, 24.6 гэдэг юмуу ийм санаагаар оруулъя гэсэн ийм саналуудыг хэлж байна.

З.Энхболд:-Нэг нэгээрээ явъя, гадаад харилцаагаа дуусгачихаад батлан хамгаалах руу оръё. 24.5 өөр утгаар байхаа даа, Гадаад харилцааны яаман дээр байгаа бүс нутаг гэдэг бол тивээ эсвэл европ эд нарыгаа хэлж байгаа болохоос бид нарын дотоодын бүсчилсэн хөгжил энэнд хамаарахгүй байх.Энэ өөр газар орох ёстой байх. 

Д.Хаянхярваа:-Энэ ингэж байгаа юм л даа. Бүс нутгийн хөгжилд чиглэсэн төсөл хөтөлбөрүүд гэж байгаа юм. Тэгэхээр гаднын байгууллагуудтай хамтарсан гэсэн санаагаар орж байгаа гэж ойлгож байгаа.

З.Энхболд:-Үгүй үгүй. Би тэгэж бодож байна. Яамныхан хариул даа. 24.5 чинь ямар утгаар энд орсон юм бэ?

Г.Батжаргал:-Бүсчилсэн хөгжлийн үзэл баримтлалтай холбогдуулаад бүс нутгийн хөгжилд чиглэсэн төсөл хөтөлбөрүүдийг хэрэгжүүлэхэд манай яам оролцъё гэсэн ийм чиглэлтэй байгаа юм л даа. Яагаад гэвэл хилийн орчмын худалдаа байна, хил орчмын бас шинэ байгууламж, төсөл хөтөлбөрүүд нэлээн яригдаж байгаа л даа. Тэгэхээр энэ дээр нь гадаад харилцааны яамны хувьд оролцох нь зүйтэй юм байна гэж тэгэж л бодож шинээр тийм заалт оруулах гишүүдийн саналыг манай яамн дэмжиж байна.

З.Энхболд:-24.5-тай холбоогүйгээр юм байна тийм үү?

Г.Батжаргал:-Үгүй, холбоогүйгээр шинээр.

З.Энхболд:-Тэгвэл ингэж томъёолсон дээр л дээ. Монгол Улсын бүсчилсэн хөгжлийн гэхгүй бол нөгөө бүс нутагтайгаа холилдоод байгаа учраас энэ бол 24.8-аар орох юм байна, тийм үү? 24.8-аар нэмэх нь байна шүү дээ. 24 чинь 7-гоор дуусч байгаа, 8 болгож нэмэх юм байна.

Гадаад яамныхан энэ 3-р санал дээр бас саналаа өг дөө. Нөгөө хэд нь редакцийн чанартай учраас. Дэлхийн худалдааны байгууллагаас зохих дэмжлэг туслалцаа авах гэж юм байдаг уу? 

Г.Батжаргал:-Гишүүдээс өгч байгаа саналыг дэмжиж байна. Яагаад гэвэл энэ одоогийн байгаа томъёолол нь жаахан тийм ойлгомж муутай, жаахан хүндхэн томъёолол байгаа юм л даа. Энэ хэлэлцээрийн давуу талыг оновчтой ашиглах замаар гадаад худалдааг хөгжүүлэх гээд тэнцлийг сайжруулах гэсэн юм байгаа юм. Тэгэхээр үүнийг илүү ойлгомжтой болгоё, тэгээд бид Дэлхийн  худалдааны байгууллагын зүгээс дэмжлэг туслалцаа л авна. Тэгэхээр яг жинхэнэ бодит амьдрал дээр гарч ирж байгаа тэр бодитой дэмжлэг туслалцааг нь аваад гадаад худалдаагаа нэмэгдүүлье гэсэн үүднээс гишүүдийн томъёолж байгаа томъёолол зүйтэй юмаа гэж үзэж байна.

З.Энхболд:-Ямар дэмжлэг туслалцаа үзүүлдэг юм бэ?

Г.Батжаргал:-Хэрэв маргаан шийдвэрлэх асуудал гарч ирэх юм бол Дэлхийн худалдааны байгууллагын зүгээс бид үнэ төлбөргүй  тийм зөвлөлгөө авах тийм боломжтой болдог. Дээр нь Дэлхийн худалдааны байгууллагын худалдаанд зориулсан тусламж гэсэн тийм хөтөлбөр байгаа. Энэ хөтөлбөр одоогийн байдлаар 12 тэрбум доллар байдаг,  хөгжиж байгаа орнууд тэндээс дэмжлэг туслалцаа авдаг. Тэгэхээр энэ 2005 оноос хойш хэрэгжиж байгаа хөтөлбөр. Тэгэхээр энэ хөтөлбөрийн хүрээнд бас манай улс дэмжлэг туслалцаа авах боломжтой юмаа гэж үзэж байгаа юм.

З.Энхболд:-За тэгвэл 4 саналыг дөрвүүлэнгий нь дэмжиж байгаа юм байна. Энэнээс өөр саналтай гишүүд байна уу? Гадаад яаман дээр. Гадаад яамны саналыг би хураалгачихаад хүмүүсийг явуулчих гээд байна шүү дээ, хүмүүсийн ажлыг алдагдуулахгүйн тулд. 

Би нэг санал нэмбэл яадаг юм гэж бодож байна. Манай мал экспортыг дорвитой нэмэгдүүлэхгүй бол үнэ унасан чигээрээ л байх гээд байна шүү дээ. Хуучин 20, 30 сая байхдаа байсан үнэнээс одоо 2 дахин уначихаад байдаг. Тэгээд гадаад худалдаа хариуцсан байгууллагын хувьд мал аж ахуйн экспортыг нэмэгдүүлэх тал дээр танай энд чинь зорилго байхгүй байна шүү дээ. Дандаа бүрхэг юмнууд байна. Тэрэн дээр та нар жилийн хооронд юу хийж чадах вэ? би тэр боломжийг чинь харж байгаад томъёоллоо хэлэх гээд байна шүү дээ. Мал аж ахуйн экспортыг нэмэгдүүлэх талаар.

Г.Батжаргал:-Малын экспортыг нэмэгдүүлэх асуудлууд яригдаж байгаа л даа. Хамгийн гол нь мал эмнэлгийн асуудалтай холбоотой тийм хүндрэлүүд байгаа. Хэрэв мал эмнэлгийн хүндрэлийг тэр шалгалтыг сайжруулсан цагт малын экспортыг нэмэгдүүлэх боломж байгаа. Тэгэхээр мал эмнэлгийн албыг сайжруулах энэ асуудалтай холбоотой учраас мал эмнэлгийн албыг сайжруулах энэ хөтөлбөр маань аль хэр хугацаанд хэрэгжиж дуусна, төдий хэмжээгээр малын экспортыг нэмэгдүүлэх тэр боломж нь илүү болно гэж Гадаад харилцааны яам үзэж байгаа.

З.Энхболд:-Би бол наадахтай чинь санал нийлэхгүй байгаа.  50 сая малаа тавиулангий нь эрүүлжүүлсний дараа экспорт хийнэ гэвэл зангууны үлгэр болох гээд байгаа юм. Тэгэхээр нэг хэсэг нутгийг эрүүл малтай болгож байж, тэндээсээ эхэлж байж. Өвөр Монгол бол бүх малаа эрүүлжүүлчихээд экспортлоогүй шүү дээ. Энэ бол өвчингүй гэдэг сертификатаа хэсэг хэсгээр авч явсан байдаг байхгүй юу. Тэндээсээ экспортлох нь зөвшөөрөгдөөд явдаг байсан. Тэр аргаар л явах нь зүйтэй болов уу гэж үзэж байгаа юм. Би малын экспортын талаар нэг санал нэмлээ. 

Одоо асуулт дуусчихаад, саналаа хэлж байна. Би саналаа бичгээр өгөөд тэгээд үндэслэлээ тайлбарлаад, одоо бол зөвхөн Гадаад харилцааны бүлэг буюу зорилтын 23, 24 дээр санал хэлж байна. Дараа нь байгууллага бүрээр нь санал хэлэх бололцоо байгаа. Саналын томъёолол хэлэх үү? Бид нар чинь 4 салбартай шүү дээ. Салбараараа.

Р.Гончигдорж:-Асуудал ийм л даа. Энд хоёр удаа орж байгаа, таны асуултанд ч тэгж гарч байна. Монгол Улсын 23.3-т эдийн засгийн хамтын ажиллагааг өргөжүүлэх таатай орчин бүрдүүлэх тухай асуудал, 24.2 Америк, Канад, Япон, Германтай бас дахиад худалдаа, эдийн засаг, хөрөнгө оруулалтын хамтын ажиллагаагаа өргөжүүлэх гээд үйл ажиллагааны хэрэгжилтээр гэж байгаа байхгүй юу. Энэ асуудал бас өөрөө өнөөдөр тэнд ажиллаж байгаа орон тоо, тэнд ажиллаж байгаа хүмүүсийн хүрэлцээ хангалт, мөн ийм чиг үүрэг рүү дагнаж байгаа байдлууд ямархуу байгаа юм, энэ дээр төсвөөрөө дамжуулж хэрэгжүүлэх гэж байгаа тийм хүчин чадал нэмэгдүүлэх гэх юмуу даа, ийм арга хэмжээнүүд байна уу, үгүй юу? Байхгүй бол ямар арга хэлбэрээр энийг өмнөхөөсөө илүү болгох гэж байгаа юм бэ гэсэн ийм гол асуудал байгаа юм. Энэнтэйгээ холбогдуулаад энд бас тодорхой эдийн засгийн олон талт ажиллагаа болон эдийн засгийн хоёр талын хамтын ажиллагаанд оролцох оролцоогоо нэмэгдүүлэхийн тулд бас Гадаад харилцааны яам өөрийнхөө чадамжийг дээшлүүлэх, орон тоогоо нэмэгдүүлэх гэх мэтчилэн ийм арга хэмжээний асуудлууд байгаа юу, үгүй юу гэдгийг л. Энэ бол чухал болоод байгаа юм.

Бид нар зөндөө яриад байдаг, тэгсэн мөртлөө тэнд боловсон хүчин байхгүй. Нэг хүн хэдэн тийшээ яадаг, ийм тохиолдолд тэр хүн хамгийн амар ажил руугаа очдог болохоос биш хөөцөлдлөгөөтэй ажил руугаа очдоггүй гэсэн зүгээр нэг сэтгэл зүйн эргэлзээ байна. Ийм л юм байгаа юм, энийг л гол нь асуугаад, тэгээд шаардлагатай энд яах гэх юм бол энд бид нар үйл ажиллагааны хэрэгжилтээр гэдэг энэ Засгийн газрын мөрийн  хөтөлбөрийн юм ерөөсөө таалагдахгүй байна.

Болсонгүй л гэвэл болсонгүй гэдэг гүйцэтгэлтэй л болж байгаа байхгүй юу даа. Ийм л юм байгаа юм. Болдогсон бол хариулаад, тэгэх юм бол тэрэн дээр нь би санал оруулж болмоор байгаа юм л даа.

З.Энхболд:-Болор дэд сайд хариулъя. Танайд шинээр нэмж өгч байгаа гадаад худалдаатай холбогдуулан энэ зорилтууд хэрэгжих боломж байна уу, зорилтыг хэрэгжүүлэхийн тулд орон тоо төсөв нэмэх шаардлага байна уу, үгүй юу гэдэг ийм төсөв рүүгээ бодолцсон юм байгаа юу гэж байна.

Б.Болор:-Энэ зорилт бол бүрэн биелж болно гэсэн бодолтой зорилготой ажиллаж байгаа, Гадаад харилцааны яам. Энэ дээр орон тоо нэмж ажиллах шаардлагатай байгаа. Бид ирэх жил 11 шинэ орон тоо энэ улсуудад нэмсэн байгаа. Төсөвт тусгагдсан байгаа.

З.Энхболд:-Та эсвэл малын гаралтай түүхий эдийн экспортыг нэмэгдүүлэхийн тулд гээд ийм ийм арга хэмжээ авна гэдэг дээр нэгдэх үү? Би яг санал бичээд сууж байна л даа.

Р.Гончигдорж:-Би яг малын экспортон дээр бол өөр байр суурьтай байдаг. 

З.Энхболд:-Мал бишээ, малын гаралтай түүхий эд гэж томъёолж байгаа учраас.

Р.Гончигдорж:-Аан за за тэгвэл болж байна.

З.Энхболд:-Тэгэхээр юу гэдэг юм түүхий эдийн экспорт өнөөдөр хэд байдаг юм, гадаад худалдааны тоо байна уу? Малын гаралтай түүхий эдийн экспорт. Та нар чинь гадаад худалдаа хариуцаад жил өнгөрч байна шүү дээ.

Б.Болор:-Тоо байгаа л байх л даа, яг одоо энд надад тодорхой тоо алга байна, гар дор.

З.Энхболд:-Нэрэн дээрээ нэмчихсэн байна лээ. 

Жекей гишүүн асуулт асууя.

Х.Жекей:-Намын бүлэг дээр өчигдөр яриад үндсэн чиглэлүүдийг 1 дэх өдөр хүртэл түр хойшлуулъя гэсэн байхгүй юу. Яагаад  гэвэл намын бүлэг дээр бүх асуудлууд цэгцлэгдэж, багцлагдаагүй гэж. Сая би Их Хурлын даргатай ярьсан л даа, сая эхлэх гэж байхад. Яахав гэсэн чинь Эдийн засгаас бусад нь явж байдаг юм уу, яамаар юм билээ дээ гэж байна л даа. Тэгэхээр намын бүлгээс саналууд багцлагдаад гарч ирнэ. Үндсэн чиглэл рүү орохоор болно гэж саналууд ирнэ шүү дээ. Байнгын хороогоор дамжаад санал хураагдаад Эдийн засгийн байнгын хороонд очно шүү дээ. Тэгэхээр намын бүлэг дээр цэгцлэгдээгүй, дахиад намын бүлэг яриад ийм ийм асуудлууд орох ёстой гээд ингээд гараад ирнэ шүү дээ. Тэгэхээр бид Байнгын хороон дээр дахиж ярих уу? эсвэл шууд Эдийн засгийн байнгын хороонд орох уу гэдгийг нэг тогтож авахгүй бол одоо бид нар энэ дээр намын бүлэг дээр цэгцлэгдээгүй учраас зарим нэг саналуудаа шууд хураалгах тийм боломжгүй суугаад байна л даа.

Тэрнийг яахав? Энэ дээрээ хэдүүлээ ярьж байгаад. Нэг бол намын бүлэг цэгцлэгдсэний дараа тэр саналуудаа оруулъя гэдгийг нээлттэй орхих уу гэдэг асуудлыг та нэг хариулаад өгөөч.

Р.Гончигдорж:-Бүлэг чинь угаасаа тэрүүгээрээ оруулчихна шүү дээ. Тийм учраас энд саад болохгүй шүү дээ.

З.Энхболд:-Намын бүлэг Эдийн засаг руу шууд оруулахад харшлах юм байхгүй гэж байна. Дээр нь манай Байнгын хорооны хэлэлцдэг 4 салбар дээр нэг их олон санал гараад, тэр нь хүмүүст эсэргүүцээд байх юм байхгүй байхаа гэж бодож байна.

Х.Жекей:-Би нэг юм оруулах гээд байгаа юм.

З.Энхболд:-Одоо оруул л даа.

Х.Жекей:-Үгүй ээ, бүлэг дээрээ цэгцэлж байж орохгүй бол цаашаа дэмжлэг авах нь бас хүнд байгаа учраас би тэгээд асуугаад байна л даа.

З.Энхболд:-Яг энэ манай салбартай холбоотой юу?

Х.Жекей:-Цөлжилттэй холбоотой би нэг яриад байгаа санал. 

З.Энхболд.:-Гадаад худалдаан дээр үү?

Х.Жекей:-Бүлэг дээр. Би бүр бүтэц байгуулах талаар ярих гээд байгаа шүү дээ. Батлан хамгаалах яаманд, өөрөөр хэлбэл, агентлагийн түвшинд цөлжилттэй тэмцэх газар байгуулах гээд. Тэрнийгээ би санал оруулах гээд байгаа байхгүй юу. Тэгэхээр хэрэв тэр асуудлыг бүлэг дээр дэмжлэг авахгүй бол ороод цаашаагаа явахгүй шүү дээ. Тэр утгаараа би өгөхөөс жаахан тиймэрхүү болоод байна.

З.Энхболд:-Өөрөө одоо хэлээд Байнгын хороогоороо дэмжүүлчих. Тэр бол дэмжмээр санал байна лээ шүү дээ. Дараа нь бүлэг дээр дэмжүүлэх талаар гишүүдтэйгээ ярихгүй юу.

Х.Жекей:-Би тэгье.

З.Энхболд:-Гишүүдийг саналаа гаргаж байтал… Жекей гишүүний саналыг авчихъя. 

Би гишүүнийхээ хувьд ийм санал гаргаж байна. Малын гаралтай түүхий эдийн экспортыг өнөөдрийн байгаагаас 2-оос доошгүй дахин нэмэгдүүлнэ гэдэг. Ийм хэмжиж болох зорилтыг оруулахгүй бол үйл ажиллагааны хэрэгжилтээр гээд тодорхойгүй юм яваад байгаа юм. 

Хөдөө аж ахуйн бүтээгдэхүүнийг боловсруулж, өөрийн стандартад тохирсон бүтээгдэхүүнийг импортлох зорилготой хамтын ажиллагаа, хөрөнгө оруулалтын бодлогыг гадаад орнуудтай хэрэгжүүлэх эхлэл тавих гэж байна. За би лав уншаад ойлгохгүй байна.

Р.Гончигдорж:-Их ойлгомжтой. Бид нар ер нь мал аж ахуйн түүхий эдээ гадаадад гаргах тухай асуудал сонирхолоо бууруулах ёстой. Бүтээгдэхүүн болгоод гадаадад гаргах ёстой. Мал аж ахуйн бүтээгдэхүүнийг гадаадад гаргахад өнөөдөр хамгийн бэрхшээлтэй зүйл нь тэр орны импортлодог экспортонд тохирох хэмжээнд байхгүй. Эрүүл мэндийн талаасаа, бүтээгдэхүүн боловсруулалтын талаасаа. Жишээлбэл, махыг аваад үз. Хуучнаар бол юу гэдэг юм Япон бол адууны махыг японы хөрөнгө оруулалттайгаар үйлдвэрээ байгуулаад өөрийн стандартад тохирлоо гэж бүтээгдэхүүн болгоод тэгээд өөр лүүгээ импортлож байгаа шүү дээ. Яг ийм чиглэл дээр нь. Оростой, Германтай, Европын холбоотой, Японтой. Та нар манайд хөрөнгө оруулалтаа оруул, тэгээд манай мал аж ахуйн бүтээгдэхүүнийг боловсруул, өөрийн стандартдаа тохирох хэмжээндээ хий, тэгээд та нар өөрсдөө импортол буюу монголд бид экспортлоё. Энүүнд хамтарч ажиллая, хамтарсан хөрөнгө оруулалт оруулъя гэдэг ийм үйл ажиллагааг маш идэвхтэй явуулах зайлшгүй шаардлагатай болж байгаа юм. Томъёолол нь.

З.Энхболд:-Импорт гэдэг үгийг хэрэглэх юм бол манай руу орох болчихоод байгаа юм. Манайхаас экспортлох тухай… манай экспортын бүтээгдэхүүн хагас боловсруулсан бүтээгдэхүүн тийм үү? Тэдний импортын шаардлагыг хангах тухай л асуудал юм байна шүү дээ. Тэгвэл ингэж томъёолбол илүү ойлгогдох байх л даа. Монголын хөдөө аж ахуйн түүхий эд дээр тулгуурлаж цаашид өөрийн оронд импортлох зорилгоор энд хамтарсан үйлдвэрүүд байгуулах. Аль нь илүү ойлгомжтой байна. Сүүлийнхээр үү? За тэгвэл энийг тийм томъёоллоор.

Би бол эхний ээлжинд жилийн хугацаанд түүхий эдээрээ явсан дээр байх гэж бодож байна. Яваандаа сайжрах нь мэдээж байх л даа. Энэ хоёрыг нийлүүлчих үү? Энэ чинь зөвхөн нэг жилийн зорилтын тухай ярьж байгаа шүү дээ. Малын гаралтай түүхий эдийн экспортын 2-оос доошгүй дахин нэмэгдүүлэх, улмаар хагас боловсруулсан… улмаар боловсруулж, өөрийн орны импортын шаардлагыг хангах түвшинд боловсруулж, монголоос экспортлох зорилготой хамтын ажиллагааг, хөрөнгө оруулалтыг хэрэгжүүлж эхлэл тавих. 

Л.Болд:-Өөрийн орны шаардлагыг хангаж байж л авч таараа шүү дээ, тэр илүү юм байна. Тэртээ тэргүй хангахгүйгээр авна гэж байхгүй шүү дээ. Хангасан нөхцөлд авна шүү дээ. Эсвэл тухайн орны гэж тавьж, эсвэл европын холбооны гэж тавь.

Э.Мөнх-Очир:-Солонгосууд Дорнодод soyo тариад тэгээд гаргах гэсэн чинь мэргэжлийн хяналт өгдөггүй гэж байгаа юм. Зөвшөөрлийг нь өгдөггүй. Яг саяны яриа чинь байхгүй юу. Нөгөө дотоодын хэрэгцээ хангаагүй хүнсний бүтээгдэхүүн гаргахгүй гээд явчихсан. Мэргэжлийн хяналтаас авч чадахгүй гээд зөндөө солонгос байна. Ер нь өөрсдөө манай газар нутаг дээр юу гэдэг юм төмс юмуу, өөрийн хэрэглээний хүнсээ бий болгоод буцаагаад Солонгос руу аваад гарах гэхээр мэргэжлийн  хяналт ямар ч тохиолдолд зөвшөөрөл өгөхгүй байгаа. Ялангуяа төмс ч гэсэн гаргаж чадахгүй байна гээд солонгостой би уулзсан. Над дээр албан ёсоор ирээд та тусалж өгөөч гээд. Энэ дээр яах ёстой юм, худалдаа хариуцдагаараа зөвшөөрөл хаанаас гарах юм, мэргэжлийн хяналт тэрэн дээр заавал тийм хаалт тавих ёстой юу? 

З.Энхболд:-Өөрийн орны хэрэгцээг хангасны дараа гэдэг экспортын хязгаарлалт хаа ч байхгүй шүү дээ. 

Э.Мөнх-Очир:-Мэргэжлийн  хяналт дээр байгаа. Төмс байна, Дорнодод тарьсан, янз бүрийн өөрсдийнхөө тарьсан солонгосын хэдэн ургамлууд байдаг юм байна. Тэрнийг гаргахгүй байгаа гэсэн. Би Содбаатар даргаас эртээд хурал дээр асуусан чинь тиймэрхүү хорионууд байгаа байх шүү гээд. Өгөхгүй байсан гэж байсан. Би ямрыг нь мэдэхгүй байна.

З.Энхболд:-Сонин юм байна даа.

Э.Мөнх-Очир:-Мэргэжлийн хяналт дээр байна уу, танай дээр байна уу? нэг юман дээр л байгаа. Мэргэжлийн  хяналт дээр байна уу? нэг тийм юм яваад байгаа.

З.Энхболд:-За санал хураалгаад эхэлж байя. Саналыг нэгбүрчлэн хураалгана. Төслийн 23.1-д байгаа Монгол Улсын гадаад бодлогын үзэл баримтлалыг шинэчлэх гэдгийг шинэчлэн тодотгоно гэж өөрчлөх саналыг Ганбямба, Хаянхярваа, Шинэбаяр нарын гишүүд гаргасан байна. Энийг дэмжье гэж байгаа гишүүд гараа өргөе. Шинэчлэн тодотгоно. Шинэчлэнэ гэдэг бол эрс юм байна, тодотгол хийе. Зөөлрүүлж байгаа. 12-оос 9.

Түрүүнд миний нэр хэлсэн 3 гишүүний 2 дахь санал. 23.4 дэх хэсгийг хасах. Учир нь 23.2-той давхцаж байна гэсэн байна. 23.2 болохоор Монгол Улсын гадаад харилцааг эдийн засагжуулах хөтөлбөрийг батлуулж хэрэгжүүлж эхлэх, 23.4 болохоор эдийн засгийн харилцааг аль болохоор олон талтай бодлого явуулах гэсэн байна. 4 дэх нь илүүдэж байна, 2-т илэрхийлэгдсэн гэж үзэж байгаа юм байна.

Олон тал гэдэг үг чинь олон салбарыг ярьж байна уу, эсвэл олон улсыг ярьж байна уу? гэж байна. Аль нь вэ?

Г.Батжаргал:-Аль алиныг нь хэлж байгаа. Олон улсаа ч хэлж байгаа, олон салбараа ч хэлж байгаа. 

З.Энхболд:-Саяны миний хэлсэн томъёоллыг дэмжиж байгаа гишүүд гараа өргөнө үү. 12-оос 9. дэмжигдэж байна.

Ганбямба, Хаянхярваа, Шинэбаяр нарын гишүүдийн 3 дахь санал. 23.5 дахь хэсэгт гадаад худалдааг нэмэгдүүлэх зорилгоор Дэлхийн худалдааны байгууллагаас зохих дэмжлэг туслалцаа авах гэж өөрчлөн найруулах. 23.5 дээр байгаа одоогийн текст бол Дэлхийн худалдааны байгууллагын хэлэлцээрийн давуу талыг оновчтой ашиглах замаар гадаад худалдааг хөгжүүлж, тэнцлийг сайжруулах гэсэн ийм томъёолол байна.

Шинэ томъёолол илүү дэлгэр, нарийвчилж өгч байгаа гэж гишүүд тайлбарласан. Түрүүнд саналын үндэслэлээ хэлэхдээ. Энэ дээр саналтай гишүүд байна уу? 

Санал хураалт явуулъя. 23.5-ын шинэ томъёоллыг дэмжиж байгаа гишүүд гараа өргөнө үү.12-оос 8. Дэмжигдэж байна.

Дараагийн санал шинээр нэмэх. Зорилт 23.8-аар. 7-гоор дуусч байгаа. 8-аар Монгол Улсын бүсчилсэн хөгжлийн үзэл баримтлалтай уялдуулан бүсийн хөгжилд чиглэсэн төсөл, хөтөлбөрүүдийг хэрэгжүүлэх гэдэг үгийг нэмье гэж байна. Энд томъёологдоогүй. Ялангуяа хил залгасан аймгуудын хувьд бүс нутгийн хамтын ажиллагаа байгаа, гадаад улстай хиллэдэг аймгууд.

Р.Гончигдорж:-Яг том бодлогоор яривал аль болохоор бүс нутгийнхаа хөгжлийг  хил залгаа улстайгаа 2 талын гэхээсээ илүү тухайн улс нь эдийн засаг болон тодорхой байдлаар олон улсын бүсчлэл байгаа шүү дээ. Зүүн хойд азийн гэх мэтчилэн. Тийм том бүсчлэлийн бодлогын хүрээндэх хамтын ажиллагаа хэлбэр лүү оруулах гэж томъёолох нь чухал юм байгаа юм.

З.Энхболд:-Тэр нь 24.5 дээрээ байна. Бүс нутгийн улс төр, эдийн засгийн харилцаанд идэвхтэй оролцож гээд.

Р.Гончигдорж:-Харин… идэвхтэй оролцож дотоодын бүсчилсэн хөгжлийн бодлогыг түүнтэй уялдуулах гэж томъёолбол тэрнээс илүү болно.

З.Энхболд:-Та бол 24.8 шинээр биш, 24.5-д нэгтгэе гэж байгаа юмуу?

Р.Гончигдорж:-Тийм. Нийлүүлээд үүнийгээ дотоодын бүсчилсэн  хөгжлийн бодлоготойгоо бас уялдуулах гэж. Тэгэхгүй бол бид нар зүгээр л хил хоорондын харилцаа гэдэг тэр хязгаараар.

З.Энхболд:-Санал гаргасан гишүүд юу гэж үзэж байна? Болохоор байна уу? Саяны миний уншсан бүсчилсэн хөгжлийн үзэл баримтлалтай уялдуулан бүсийн хөгжилд чиглэсэн төсөл, хөтөлбөрүүдийг хэрэгжүүлэх гэдгийг 24.8-аар биш, 24.5 дээр нэмье гэдэг томъёоллоор санал хураалгая. Дэмжиж байгаа гишүүд гараа өргөе. 12-оос 9. санал дэмжигдлээ.

Гончигдорж гишүүн бид хоёрын саналын нийлбэрийг би томъёолох гээд үзье. Энэ нийлүүлэхэд их хэцүү. Малын гаралтай түүхий эдийн экспортыг 2-оос доошгүй дахин нэмэгдүүлэх, улмаар уг бүтээгдэхүүнийг хөгжилтэй орнуудад импортлож болохоор боловсруулах, хамтын ажиллагаа, хөрөнгө оруулалтыг дэмжих. Импортлох түвшинд хүртэл боловсруулахаар тийм хамтарсан үйлдвэрүүдийг дэмжих. Сонирхогч талуудтай хамтран. Экспортлох. Тухайн улсын импортод тэнцэх хэмжээний түвшинд боловсруулж гэж. Шинээр оруулж байгаа.

Энэ бол гадаад худалдаа чинь хаана байна? 23 дээр юм байна, 8-аар оруулъя.

Э.Мөнх-Очир:-Батхүү гишүүний санаачлаад яваад байгаа хууль чинь яг наад заалтуудыг чинь бүгдийг нь будаа болгож байгаа хууль байна шүү дээ. Дотоодын хөрөнгө оруулалт, гадаадын хөрөнгө оруулалт хэдэн  хувиас дээшгүй, доошгүй ч билүү. Тэрнийгээ та нар дараа нь бодоорой доо, бүлэг дээрээ.

З.Энхболд:-Энийг дэмжчихвэл тэрэнд яаж хандах хандлага чинь тодорхойлогдоно шүү дээ. Саяны томъёоллыг дэмжиж байгаа гишүүд гараа өргөнө үү. 12-оос 9. дэмжигдэж байна.

Гадаад яамны холбоотой саналыг хурааж дууслаа. Гадаад яамныхны ажлын хэсэг явж байж болно. Гадаад яамныханд баярлалаа.

Одоо зорилтынхоо 25, 26, 27. Батлан хамгаалах руу оръё. Батлан хамгаалах дээр асуулттай гишүүд байна уу? асуулт байхгүй учраас саналдаа оръё.

Бичгээр саналаа илэрхийлсэн Жекей, Мөнх-Очир, Хаянхярваа, Ганбямба нарын саналууд байна. Амаар саналаа хэлэх гишүүд байна уу?

Жекей гишүүний саналаар санал хураалтаа эхлүүлье. Зорилтын 27-д Батлан хамгаалах чиглэлээр цөлжилттэй тэмцэх тусгай бүтэц байгуулж ажиллуулах гэж нэмэх гэж байна. 27.4-т. 3-аар дуусч байгаа. 4-өөр шинээр орохоор. Энэ тал дээр санал хэлэх, асуулттай гишүүд байна уу?

Э.Мөнх-Очир:-Цөлжилттэй тэмцэнэ гэхээр нэгжүүд бий болоод, тэрэндээ цөлжилттэй яаж тэмцэх гэдэг дээр техник юм гарч ирэх үү, судалгаа нь цуг явж байх юмуу, ямар нэгж бий болох юм. Яг тодорхой нэгж.

Х.Жекей:-Монгол Улсын газар нутаг 2040-өөд он гэхэд одоо энэ эрдэмтдийн судалгаагаар дэлхийн экологи, дулаарлын өөрчлөлтөөс болж үндсэндээ 3-ны 2 нь цөлжөөд дуусах юм байна лээ. Одооны говь гэдэг чинь яг яригдаж байгаа хэсэг үндсэндээ цөлжөөд тал хээр нь говь гэсэн чиглэлд орох юм байна лээ. Тэгэхээр 540 орчим хавтгай дөрвөлжин км участкатай бөөгнөрөл бий болно гэсэн тийм прогноз байдаг юм байна. Энэ бол судалгаа. Тэгээд газар нутгийн 3-ны 1 дээр бөөгнөрөл бий болох хэтийн тийм хандлага ажиглагдаж байна гэж байгаа. Энийг жилээс жил ирэх тутам харж байхад бодит байдал дээр бас нэмэгдэж байна.

Ялангуяа би нэг л жишээ хэлье, Баян-Өлгий аймгийн Алтайн нурууны зөвхөн Баян-Өлгий аймгийн хэсэг дээр энэ жил тооллого хийгээд үзэхэд 197 горхи, гол, булаг, шанд, нуур ширгэсэн байна. Алтайн нуруу гэдэг чинь хамгийн усны нөөцтэй, өндөрлөг, мөнхийн цастай цэвдэг тийм газар. Тэнд тийм болж байна гэхээр энэ говь, Монгол Улсын эргэн тойрны газар нутгийг аваад үзэх юм бол цөлжилт үнэхээр хэний ч хүч хүрэгдэхээргүй тийм байдлаар явж байна. 

Тэгэхээр энийг гамшиг ч гэдэг юмуу, эсвэл байгаль орчныг хамгаалах ч гэдэг юмуу энэ чиглэлээр ингээд даатгаад тавих юм бол энэ асуудал цаашаа явахад маш хүндрэлтэй байдал бий болгож, харин эх оронд бол тайван цагийн, өөрөөр хэлбэл, газар нутгийг заналхийлсэн маш том асуудал орж ирж байна гэж үзэх үндэслэлтэй болчихоод байгаа юм.

Тэгэхээр би энэ асуудлыг юу ярих гэж байна гэхээр Байгаль орчныг хамгаалах яам ч юмуу, эсвэл гамшигтай тэмцэх газар ч юмуу ингээд дангаараа энэ асуудлыг шийдэх боломжгүй болчихлоо. Энхийн цагт цэргийг ашиглах зорилгоор, ялангуяа манай эх оронч сэтгэлгээг хөгжүүлэх зорилгоор, дүйцүүлэх албыг сум орон нутагт бэхжүүлэх зорилгоор, орон нутгийн хамгаалалтын тогтолцоотой бас ойролцоо очуулах зорилгоор энхийн цагт бас залуучуудыг энэ бүтээн босголтонд оруулах зайлшгүй шаардлага байна гэж.

Тийм учраас сум болгонд дүйцүүлэх алба байгуулаад, 30, 40 цэрэгтэй ч юмуу, тийм. Одоо манайд ихэнх нь ажилгүй байна, тэр сая гаруй төгрөгөө төлж чадахгүй залуучууд сумаар дүүрэн байна шүү дээ. Цэргийн албан хаах гэж. Тэгэхээр тэд нарыг тийм байдлаар дайчилгаа ч юмуу, хэлбэр нь юу ч байж болно, тэр ажил зохион байгуулаад ирэхээр өөр болно. Дайчлаад тэгээд тэр цөлжилттэй тэмцэх мэргэжлийн тийм бүтцийн байгууллагыг батлан хамгаалахын агентлагийн түвшинд Батлан хамгаалах яаманд байгуулж өгөөд, тэрнийг нь цаашаа явуулахгүй юм бол өнөөдөр цөлжилттэй тэмцэх асуудал яг ойрын хугацаанд явагдсан байдлаас авч үзэхэд ямар ч үр дүнгүй байна.

Цаасан дээр юм хийж байна, эсвэл нэг төсөл боловсруулж нэг юм хэрэглэж байна гээд нэг хэсэгхэн талбай дээр аваачаад юм хийгээд тэр бол тэмцэх ажиллагаа болохгүй байна. Тийм учраас миний ноднин ч би хэлсэн, Засгийн газар анх байгуулагдаж байхад. Ер нь тийм бүтцийн байгууллагыг Батлан хамгаалах яаман дээр байгуулж өгөөд тэгээд ажил болгох юм бол цэргийнхний давуу талыг ашиглаж, захирах, захирагдах ёс, гүйцэтгэх чанар энэ тэр гээд зөндөө юм байна. Дээр нь бас өргөн. Нэг талдаа. Үндэсний аюулгүй байдлыг бэхжүүлэх талаар газар нутгийн бүрэн бүтэн байдлыг сахин  хамгаалах асуудал бол энэ батлан хамгаалах асуудлын салшгүй бас нэг хэсэг. Тэр утгаараа энэ асуудлыг явуулаад бүтцийн байгууллага байгуулж өгөөд явуулахаар чинь цаашаагаа судалгаа нь ч нарийн болно. 

Тэгээд ямар аргаар яаж энэнтэй тэмцэх вэ гэдэг асуудал нь өөрөө бас тодорхой болоод ирнэ. Тийм  ч учраас би энэ саналыг оруулж байгаа юм.

З.Энхболд:-Жекей гишүүнээс асуулт байна. Цөлжилтийн төсөв эднийх рүү шилжинэ гэсэн үг үү? Байгаль орчноос.

Х.Жекей:-Би тэгж л ойлгож байгаа. Ерөнхийдөө агентлагийн түвшинд бүтцийн байгууллага байгуулаад цэргийнхний гарт өөрөөр хэлбэл тайван цагт энэ эх орныг авар гэдэг үүргийг л өгөх гээд байгаа шүү дээ.

З.Энхболд-:Би хэрэгжүүлэхийг нь ойлгоод байна. Одоо төсөв нь Байгаль орчны сайдын багцад байгаа.

Х.Жекей:-Бүтэц байгуулна гэдэг чинь тиймэрхүү утгатай шүү дээ.

З.Энхболд:-Тийшээ шилжүүлнэ гэсэн үг шүү дээ. Нөгөө альтернативный цэргийн алба хаахыг хэлж байгаа биз дээ. Өөрийн биеэр хаахгүй, тэгсэн мөртлөө мөнгөгүй улсуудыг сум болгонд зохион байгуулж…
Х.Жекей:-Сая төгрөг төлж байгаа нөхөр тэр мод суулгаад, булаг шандыг арчлаад ч юмуу, эсвэл тэр усны нөөц бүрдүүлэх, цасны ус хайлахад нь юу гэдэг юм энэ чинь өргөн утгатай олон юм байдаг байх л даа, би хэдхэн жишээ хэлээд байна л даа. Тэгээд мэргэжлийн хүмүүсийн түвшинд очоод буухаар шал өөр болоод явах байх. 

З.Энхболд:-Тэгвэл хэрвээ энэ санал үндсэн чиглэл дээр дэмжигдэх юм бол төсөв хэлэлцэх үед харгалзах төсвийг нь Батлан хамгаалахын сайдын багц руу шилжүүлэх гэдэг саналыг манай Байнгын хороо төсөв рүү оруулах нь байна шүү дээ.

Х.Жекей:-Тийм. Би тэгэж ойлгоод байгаа шүү дээ. Одоо энэ Байгаль орчны яамны хэд байдаг юм тэр бүтэц нь, 10, 40-өөд хүн байдаг байх, яам гэхээр. За яахав үсрээд 100 хүн. Тэрний хөл гэхэд доошоо яваад нэг байгаль орчныг хамгаалагч л болоод байгаа байхгүй юу. Тэр цөлжилттэй тэмцэнэ гэдэг ойлголт үнэхээрийн … би бодоод үнэхээрийн бүтэх ч үгүй, ганцхан байгаль орчны хамгаалагч нэг гоожин бичиж байгаа юм, тэгээд энд тэнд мод сүйтгэсэн бол тэрнийг торгосон болоод явж байгаа шүү дээ. Бүтээн байгуулалт талаасаа тэр яг тэр бодит ажил талаасаа тэр цаашаа явах бүтэц биш байна гэдэг нь ойлгомжтой болоод байна шүү дээ. Тэр утгаараа би яриад байгаа шүү дээ. 

З.Энхболд:-Жекей гишүүний 27.4-т батлан хамгаалах чиглэлээр цөлжилттэй тэмцэх тусгай бүтэц байгуулж, ажиллуулах гэж нэмэх гэдэг саналыг дэмжиж байгаа гишүүд гараа өргөе. 12-оос 9. дэмжлэг авлаа. Энэ хэрвээ Эдийн засаг дээр очоод дэмжигдэх юм бол төсвийн хуулинд өөрчлөлт орох нь байна. Мөнгийг нь өгөхгүй бол эд нар чинь бас яаж ажиллах вэ? 

За Мөнх-Очир гишүүний саналыг сонсоё.

Э.Мөнх-Очир:-Жекей гишүүний хэлдэг тэр тодорхой дүйцүүлэх албыг тэнд хаших тодорхой бүрэлдэхүүн тэндээ байгаад тэртээ тэргүй өнөөдөр тэрнийг мэргэжлийн удирдлагаар хангачих нэгжүүд бүх шатанд байгаа. Сумаас авахуулаад. Тийм болохоор Тамгын газрын дэргэд бол байгаа шүү дээ. Тэрүүгээр нь механик талаас нь хангамжийг нь хийлгээд, одоо цалин юм нь тэртээ тэргүй хоол хүнс нь өгөгдөж байна. Механик гэдэг нь юу гэхээр өнөөдөр бид нарын энэ тавьчихсан байгаа байгалийн нөөцийн тогтвортой менежментүүд гээд ийм нэг зорилт байгаа шүү дээ. 11 дээр байгаа. Энэ гадаргуу дээр байгаа хур тунадасны усыг өөрөөр хэлбэл усан сан бий болгох, цөөрөм байгуулах, мод ой орчныг цэвэрлэх, ургацыг нь сайжруулах гээд энэ дотор зөндөө заалтууд байгаа. Энэ юу гэхээр үнэхээр механик хүч дутаад байгаа юм.

Жекей гишүүний хэлээд байгаа Байгаль орчны яаман дээр байгаа бүтэц бол судалгаа хийж байдаг, чиглэлийг гаргаж байдаг, зааварчилгаа гаргаж байдаг, одоо тэр байгууламжийг барих бүх зөвлөлгөөг нь өгч байх тийм чиглэлийн юм шүү дээ. Тэгэхээр механик ажлыг нь хийх бүтэц нь харин батлан хамгаалахын яг энэ явж байгаа тэр дүйцүүлэх алба гэдэг юмуу ямар албууд байж болдог юм. Тэд нарын тэр захиргааны нэгжүүд дээр нь бий болгоод удирдуулаад явбал яасан юм бэ гэсэн ийм санал байгаа юм.

З.Энхболд:-Мөнгөгүйгээр энэ чинь бүтэхгүй шүү дээ. Мод бутаа худалдаж авах, худаг гаргах…
Э.Мөнх-Очир:-Тэр тамгын газрын мөнгөн дээр бүгд дээр нь мөнгө нь байгаа юм. Захиргааны нэгжүүд дээр мөнгүүд нь байгаа. Хуулиар тэд нар үүргээ хүлээчихсэн байгаа. Захиргаа бол хуулиар үүргээ хүлээчихсэн байгаа. Батлан хамгаалах дээр байгаа тэр дүйцүүлэх албаны мөнгө бол тэр номоороо очоод нөгөө зардлыг нь бол тэр нэгж дээр нь биш, захиргаан дээр нь нэмж өгөөд ийм ийм сум сумаар хийх зорилт тавьчихсан байгаа шүү дээ, энэ чинь угаасаа.

З.Энхболд:-За за төсөв хэлэлцэхээс өмнө Байгаль орчны сайд, Батлан хамгаалахын сайд нар хоорондоо яриад ажлаа яаж уялдуулах юм, ороодох.

Батлан хамгаалах дээр гаргасан Жекей гишүүний санал дэмжигдэж байна. Одоо Мөнх-Очир, Хаянхярваа, Ганбямба нарын гишүүдийн саналыг хураалгая. Энэ нэлээн олон санал байгаа. Нэмэх саналуудыг эхэлье.

Үндсэн чиглэлийн 26-д тусгах. Шинээр. Зэвсэг хэрэглэлийн засварын үйлдвэр, үйлчилгээний бааз суурийг бэхжүүлэх гэж байна. Энэнийхээ үндэслэлийг тайлбарласан байна.

Зэвсэгт хүчний үндсэн зэвсэглэл 25-30 жил ашиглагдаж, цаашид засвар хийхгүйгээр ашиглах боломж хязгаарлагдмал болсон. Дотооддоо ийм үйлчилгээгээ сэргээх нь зөв зам гэж үзэж байгаа. Лаборатори авна. Иймэрхүү зүйлүүдийг төлөвлөж байгаа юм байна. Модон болон хуванцар эдлэл үйлдвэрлэх чиглэлээр дэд төслүүдийг боловсруулж, үе шаттайгаар хэрэгжүүлэхээр төлөвлөсөн гэж байна. Энэ дээр санал хураалт явуулъя.

26-д шинээр нэмж тусгаж байгаа, дэмжиж байгаа гишүүд гараа өргөнө үү. 12-оос 10. Дэмжигдэж байна.

Дараагийнх нь үндсэн чиглэлийн 26-д шинээр нэмэх. Цэргийн албан хаагчид зэвсэгт хүчинд гэрээгээр ажиллагсад, тэдгээрийн гэр бүлийн хүмүүст үзүүлэх халамж, үйлчилгээний чанарыг сайжруулах, хөнгөлөлт үзүүлэх, тусгайлсан журам боловсруулан хэрэгжүүлэх, цэргийн амралт, сувилал, аялал жуулчлалын сүлжээ бий болгох гэдэг зорилт байна. 

Энэ бол 2003 онд Нийгмийн хамгаалал, хөдөлмөрийн яамтай хамтарч судалгаа хийхэд тус салбарт ажиллагсдын амьжиргааны түвшин улсын дундажтай харьцуулахад 47 хувь нь ядуу болон нэн ядуу түвшинд хамрагдаж байсан байна. Цэргийн албаны онцлогоос шалтгаалан энэ байдал одоо ч гэсэн сайжраагүй байгаа. Цэргийн албан хаагчид эх орны хэрэгцээтэй газар тушаалаар томилогдон ажиллахад эхнэр буюу нөхрийнх нь хөдөлмөр ажилгүй болж цуцлагдаж, гэр бүлийн орлого буурдаг нь тогтоогдсон байна. Тийм учраас саяны саналыг гишүүд гаргасан байна. 

Энэ саналыг дэмжиж байгаа гишүүд гараа өргөнө үү. 12-оос 10. дэмжигдэж байна.

25.7-гоос хасах санал байна. Одоогийн томъёолол нь зэвсэгт хүчний ерөнхий зориулалтын цэргийн байлдааны ажиллагааны стратеги, тактикийн болон зэвсэгт хүчний төрөл мэргэжлийн цэргийг байлдааны бус ажиллагаанд ашиглах үзэл баримтлалыг боловсруулж мөрдөх гэж байна.

Энийг хасч байгаа шалтгаан нь Батлан хамгаалахын сайд батлан мөрдүүлэх боломжтой тул хасах саналтай байгаа юм байна. Засгийн газрын мөрийн хөтөлбөрт оруулах шаардлагагүй гэж үзэж байгаа юм байна. Энийг дэмжиж байгаа гишүүд гараа өргөнө үү. 12-оос 10. 25.7 хасагдаж байна.

Үндсэн чиглэлийн зорилт 26-д нэмж тусгах арга хэмжээ байна. 26.6 дахь арга хэмжээг 26.1 дэх арга хэмжээтэй хамтатган энхийг сахиулах ажиллагаанд оролцох зориулалт бүхий хоёр ангийг орон тооны бие бүрэлдэхүүн, зэвсэглэл, техникээр хангаж, НҮБ-ын мандат дор явагдаж байгаа энхийг сахиулах болон олон улсын бусад ажиллагаанд Монгол Улсын зэвсэгт хүчний оролцоог нэмэгдүүлэх гэж шинээр найруулах зүйлийг санал болгосон байна. Санал болгосон гишүүд Мөнх-Очир, Хаянхярваа, Ганбямба нар байгаа. 

Энийг дэмжиж байгаа гишүүд гараа өргөнө үү. 12-оос 10. дэмжигдлээ.

Үндсэн чиглэлийн 26-д нэмж тусгах. Зэвсэгт  хүчний сургалтын нэгдсэн төвийг энхийг сахиулах ажиллагааны олон улсын сургалтын төв болгон өргөжүүлэх гэсэн ийм зорилт байна. Энэ бол Тавантолгойн тухай яригдаж байгаа юм байна. Сүүлийн үед энхийг сахиулах болон олон улсын цэргийн  хамтын ажиллагааны хээрийн сургууль тогтмолжиж, өргөжиж байгаа учраас сургалтын нэгдсэн төвийг шаардлагын түвшинд хүргэн тохижуулж, хөгжүүлэх зорилт чухлаар тавигдаж байгаа юм байна. 

Энийг дэмжиж байгаа гишүүд гараа өргөе. 12-оос 10. 

Дараагийн санал. Үндсэн чиглэлийн 26-д нэмж тусгах. Зэвсэгт хүчний байгуулалтыг 2015 он хүртэл хөгжүүлэх хөтөлбөрийн хүрээнд зэвсэглэл, техникийг шинэчлэх ажлыг үргэлжлүүлэх. 

Энэ бол одоо явагдаж байгаа ажил юм байна. Үргэлжилж байгаа ажил. Боломжийн хэрээр үе шаттай шийдвэрлэж ирсэн байна. Энийг таслахгүй л гэж байгаа юм байна. Жил болгон байж байх ёстой зорилт учраас. Энийг дэмжиж байгаа гишүүд гараа өргөе. 12-оос 10. дэмжигдэж байна.

Үндсэн чиглэлийн 27.3-т заасан арга хэмжээг өөрчлөн найруулах. Зэвсэгт хүчний 120-р ангийн 200 хүнийг гэрээт болон хугацаат цэргийн албан хаагчдын байр барих гэсэн заалтыг зэвсэгт хүчний 120-р ангийг жишиг хотхон болгон тохижуулах, 200 хүний багтаамжтай гэрээт болон хугацаат цэргийн албан хаагчдын байр барих гэж тодотгож өөрчлөх ажил байна.

Энэ жишиг хотхон гэдэг юм бол зэвсэгт хүчинд үе шаттай хэрэгжүүлж байгаа бөгөөд өнөөдрийн байдлаар 5 анги жишиг хотхонтой болжээ. Батлан хамгаалах яам 10 онд 120-р ангиа нэмэх ийм зорилт тавьж байгаа юм байна. Энийг дэмжиж байгаа гишүүд гараа өргөе. 12-оос 10. дэмжигдэж байна.

Үндсэн чиглэлийн 26-д нэмж тусгах. Цэргийн эмнэлгийг цогцолбор төв болгон хөгжүүлэх арга хэмжээ авах гэж байна. Одоогийн зэвсэгт хүчний клиникийн төв госпиталь нь улсын хэмжээнд гарсан үйлдвэрлэлийн  химийн бодисын хордлогын болон галт зэвсгээс үүдэлтэй гэмтэл ослын яаралтай тусламж үйлчилгээ, Баянзүрх, Налайх, Багахангай дүүргүүдийн ард иргэдэд үзүүлэх мэс заслын яаралтай үйлчилгээ, Улаанбаатар хотын хэмжээнд гарсан хүйтэн зэвсгээс үүдэлтэй гэмтэл осолд үзүүлэх тусламж үйлчилгээ, зэвсэгт хүчний албан хаагчид үзүүлдэг бүх төрлийн эмнэлгийн тусламж үйлчилгээг хариуцдаг. Тийм учраас энийг өргөжүүлье гэж байгаа юм байна. 

Энийг дэмжиж байгаа гишүүд гараа өргөе. 12-оос 9. дэмжигдэж байна.

26-д нэмж тусгахаар хугацаат цэргийн албан хаагчид давхар мэргэжил олгох, ажлын байраар хангах хөтөлбөр боловсруулж, хэрэгжүүлэх гэж байна. Энэ арга хэмжээ нь ажилгүйдлийг багасгах, ажлын байрыг нэмэгдүүлэх, мэргэжилтэй ажилтан бэлтгэх нийгмийн хэрэгцээ шаардлагад нийцэж байгаа учир тусгах нь зүйтэй гэж санал гаргасан гишүүд хэлсэн байна.

Энийг дэмжиж байгаа гишүүд гараа өргөе. 12-оос 10. Дэмжигдэж байна.

Үндсэн чиглэлийн 27.1-д заасан зорилтыг өөрчлөн найруулахаар дараагийн санал байна. Сүхбаатар аймгийн Баруун-Урт хотод барилга инженерийн холимог бүтэцтэй батальоныг шинээр байгуулж, Мянганы замын бүтээн байгуулалтын болон ашигт малтмалын орд газруудад ажил үүрэг гүйцэтгүүлэх бэлтгэлийг хангах гэсэн заалтыг Сүхбаатар, Баянхонгор, Баян-Өлгий аймагт барилга, инженерийн холимог бүтэцтэй батальоныг шинээр байгуулж Оюу Толгой, Тавантолгой зэрэг стратегийн ач холбогдолтой орд газруудыг ашиглах, Мянганы зам, 100 мянган айлын орон сууц хөтөлбөрийн бүтээн байгуулалтын ажилд оролцуулах гэж өөрчлөхөөр саналыг гаргасан байна. 

Санал гаргасан гишүүд зэвсэгт  хүчний бие бүрэлдэхүүн нь улс орны хэмжээнд хийгдэж байгаа хүн хүч шаардсан бүтээн байгуулалтын ажилд оролцох чадвартай, зохион байгуулалттай ажиллах хүч гэдэг нь Завханд тавьсан Мянганы зам, Сэлэнгэ, Дорноговь аймгийн шилэн кабель ажилд оролцож байх үед бодитойгоор нотлогдсон. Ийм учраас энэ ажлуудыг үргэлжлүүлье гэсэн байна.

Хүрэлбаатар гишүүн асуулт асууя.

Ч.Хүрэлбаатар:-Манай батлан хамгаалахын салбарт ажиллаж байгаа тэр хүмүүст их олон үүрэг хариуцуулах гээд яваад байна л даа. Оюу Толгой дээр уг нь мэргэжлийн хүмүүс нь ажиллавал зүгээр байдаг, авто зам дээр мэргэжлийнх нь хүмүүс ажиллаж байвал зүгээр. Сая Мөнх-Очир гишүүний хэлж байгаа тэр дүйцүүлэх албаар нь дамжуулаад байгаль орчны, ер нь цэрэг хаахгүй гэж үзэж байгаа хүмүүс бол мод тарих байдаг юмуу, байгаль орчны асуудлуудыг шийдэж болно шүү дээ. Тийм учраас ийм их олон үүрэг өгөөд байх шаардлага байгаа юм болов уу? би цэргийнхнийг ний нуугүй хэлэхэд энхийг сахиулахдаа сайн явах хэрэгтэй, тэр чигээрээ бэлтгэл хийх хэрэгтэй. Үлдэж байгаа тэр хэсгээрээ байгаль орчны юун дээр нэлээд анхаарал тавиулбал агуулгын  хувьд зүгээр юм биш үү.

Том том төсөл дээр нэрийг нь заамааргүй байх юм. Бүтээн байгуулалтын асуудал гэвэл зарим нэг ердийн хүний хэрэгцээ болсон тэр газар дээр хийнэ үү гэхээс биш мэргэжлийн ажлуудыг мэргэжлийн компаниуд нь хийдэг байвал зүгээр юм болов уу. Тийм учраас ингэх шаардлага байгаа юмуу гэдгийг Болд сайдаас асууя.

Л.Болд:-Тодорхой төслүүдийн нэрийг авч болж байна. Оюу Толгой, Тавантолгой, Мянганы зам, 100 мянган айлын орон сууц гэдгийг нь авчихъя. Ер нь бүтээн байгуулалтын чиглэлийг энд оруулж болно. Тэртээ тэргүй Засгийн газар дээр хэрэгжихдээ угаасаа тодорхой нэр төслөөр явж байна. Жишээ нь, 2009 онд Засгийн газрын 23-р тогтоол гараад 100 мянган айлын орон сууцыг бүтээн байгуулалтын энэ төсөлд мэргэжилтэй ажилчин бэлтгэх гээд, 2-3 мянган ажилчин бэлтгэх гээд дотор нь хугацаат цэргийн албан хаагчдаас гээд. Бид нар одоогийн байдлаар 300 орчим хугацаат цэргийн албан хаагчдаас барилгын мэргэжил, 3, 4 төрлийн мэргэжил өгөөд, өчигдөр дөнгөж дипломыг нь яг өгөөд одоо энэ 11 сарын эхээр бүгдээрээ хөдөлмөрийн зах зээл дээр гарах гэж байна. Барилгын яам бүгдийг нь ажлын байраар хангах гэж байна.

Өөрөөр хэлбэл, гаднаас ажилчин орж ирэх биш, өнөөдрийн байдлаар 300 цэргийн алба хаасан залуучууд шууд барилгын салбарт мэргэжилтэй ажилчин болоод очиж байгаа байхгүй юу. Халагдангуутаа. Энийг өчигдөр дөнгөж төгсөлтийг нь хийчихээд ирсэн. Баттулга сайдад ажлаар ханга гэдэг үүргийг нь өгчихсөн байж байгаа.

Дээр нь Мянганы зам дээр бол угаасаа бас тэр талын далан барих ч гэдэг юмуу, тодорхой ажлуудыг нь гүйцэтгэх, бид нар техникүүдийн бололцоог ч бий болгож байгаа, хүн хүчнээ ч сургаж байгаа. Жишээ нь тэр 300 ажилчинаас чинь 20 хувийг нь бид нар ахлагч болгоод аваад үлдчихэж байгаа байхгүй юу. Ер нь ийм бүтээн байгуулалтын хүчин чадал бол зэвсэгт хүчин зайлшгүй байх ёстой юм билээ. Олон улсын НҮБ-ын ажиллагаанд ч гэсэн энэ хэрэг болж байна, дээрээс нь дотоодын цэргийн өөрийнх нь нууц барилга байгууламжид ч хэрэг болж байна, ер нь энэ томоохон бүтээн байгуулалт, стратегийн орд газруудын тодорхой дэд бүтцийн ч гэдэг юмуу, тодорхой ажлууд дээр ийм ангиуд мобильный ажиллаж байх тийм шаардлагатай.

Ер нь бид нар урд хил дагуу энэ аймгуудад манай бүх гол стратегийн ордууд байрлаж байгаа энэ аймгуудын дагуу аль аль тийшээгээ ажиллаж болох, нааш цаашаа хөдөлгөөнтэй л ажиллана шүү дээ. Ийм цэргийн ангиудаа цаашаа байгуулж ажиллуулах үнэхээр зайлшгүй шаардлагатай газрууд. Яг энэ тодорхой төслүүдийн нэрийг эндээс авчихыг дэмжиж байна.

З.Энхболд:-Гончигдорж гишүүн асуултаа асууя.

Р.Гончигдорж:-Бид нар цомхон чадварлаг мэргэжлийн бүрэлдэхүүнтэй байх гэсэн үндсэн чиг үүрэг бодлого манай зэвсэгт хүчний үндсэн бодлого шүү дээ. Нөгөө талд нь бүх нийтийн цэргийн үүргийг ханган биелүүлэхтэй холбогдсон олон хувилбарт цэргийн алба хаах хэлбэр гэсэн ийм хоёр зүйлээр гол үндсэн бодлого явж байгаа гэж ойлгодог. Энэ үүднээсээ бид нар Хүрэлбаатар гишүүний саналтай нэг байгаа байхгүй юу. Яг цэргийн бие бүрэлдэхүүн гэдэг тэр утгаараа ийм саяны томоохон төслүүд энэ ажлууд дээр ажиллах, энийг томъёолох болоод тэр бол бас хязгаарлагдмал байх ёстой юмаа гэж ингэж ойлгож байгаа.

Дүйцүүлэх албын хүрээнд бол үнэхээр зайлшгүй шаардлагатай, хүндэрсэн нөхцөлд үйл ажиллагаа явагддаг тийм зүйлүүд дээр дүйцүүлэх албаны хэлбэрээр явагдах, хүн хүрэхэд хүндрэлтэй, хэцүү тийм газрууд, байгаль орчныг хамгаалах, суулгац хийх, нуранги яах, түймэрт сүйдсэн ойг цэвэрлэх гэх мэтчилэн. Нийтийг хамарсан гамшгийн үр дагаварыг арилгах гэх мэтчилэн удаан хугацааны үр дагавар арилгагдах үйл явц. Тэрнээс яг ийм зүйлүүд рүү тэртээ тэргүй бид нарт ажлын байр хомсхон байна. Ажлын байр хомсхон байгаа тохиолдолд шууд үндсэн чиглэлдээ заагаад хүн амын тодорхой бүлгийг, тэр тусмаа төрийн тодорхой үүрэг гүйцэтгэж байгаа хэсгийг энэ дээр ажиллуулна гэсэн ийм хэлбэрээр оруулах нь зохистой биш. 

Харин сайдын хэлж байгаагаар цэргийн хугацаат алба хаасан хүн тодорхой чиглэлээр мэргэжил эзэмшээд энгийн иргэнийхээ хувьд тэнд ажиллахыг нь бид дэмжинэ. Одоо бид ажилчин элсүүлэх наана цаана гэсэн үүрэг яаж байхад цэргийн алба хаачихсан, цэргийн албаа хааж байхдаа мэргэшсэн байна гэдэг нь хамгийн түрүүнд тэнд ажиллах нэг шинжүүр болгохыг харин Засгийн газар өөрөө, Зоригт сайд ч байж байна, энэ нь чиглэл болох ёстой. Тэрнээс бие бүрэлдэхүүн очиж ажиллах гэдгийг тэргүүлэх чиглэл юмуу бодлогын томъёолол болгох зүйтэй бишээ, зохистой бишээ. Тэр өөрсдөө тодорхой хэмжээнд яаралтай байгууламжийг байгуулах, сэргээх, засварлах гэдэг тэр цэргийн өөрийнх нь үндсэн үйл ажиллагааны бүрэлдэхүүн байдаг тэр хэсэг нь илүү мэргэшсэн байх гэдэг чиглэл дээрээ байна. Үнэхээр магадгүй том бүтээн байгуулалтын үед гэнэтийн гамшгийн байдалтай юмуу, нурангийн байдалтай, байгалийн юунаас осол гарсан үед харин тэнд яаралтай татан оролцуулах үйл ажиллагаанд оролцох, регульярный ажилд оролцох биш, регульярный биш нөхцөл байдал үүссэн үед тэр дайчилгааны хүч давхиж очиж хурдан хугацаан дотор аюул осол юмаа, мэдээ хамгаалалтын зам барилгын ажлууд руу оролцох энэ нь зүйтэй томъёолол байх ёстой. Ийм л бодолтой байна. Ийм л байх ёстой болов уу гэж бодож байна.

Л.Болд:-Тийм, тийм. Би Гончигдорж гишүүний саналыг яг ингэж тусгах. Өнөөдөр яаж байна гэхээр үер боллоо тэр цэргүүдээ гарга гээд гаргачихаж байгаа байхгүй юу. Хөөрхий нөгөө цэргийнхээ хувцастай, хамаг гутал хувцас нь муудаад тэгээд л ажиллаж байгаа. Тэнд ногоо ургац хэцүүдлээ ногоо хураа гээд нэг тийм урсгал байдалтай. Тэнд нэг барилгын ажил дээр тусал гээд. Ямар ч зориулалтгүй цэргийг өөр мэдлэг, сургалт дадлага хариуцаж байгаа хүмүүсийг оролцуулах ийм нэг зохион байгуулалтгүй яваад байгаа юм. Гэхдээ нэг талд нь үнэхээр хугацаат цэргийн албан хаагчид мэргэжил олгоод энэ жил 300 хүн дээр туршлаа болж байна. Энийг цаашаа үргэлжлүүлье, тэгээд ажлын байраар хангана. Энэ цэргийн үүргээ, сургалтаа бол хийнэ шүү дээ.

Нөгөө талд нь яг мэргэжлийн ангиуд гарах ёстой юм байна. Яагаад гэвэл үнэхээр олон төрлийн ийм барилга байгууламжууд барих шаардлага гарч байгаа юм. Тэд нар нь юу гэдэг юм тодорхой тодорхой төслүүд дээр ч гэсэн тодорхой захиалга аваад ингээд өрсөлдөөд ажил гүйцэтгээд явах бололцоотой. Дээр нь жишээ нь, бид нар цаашдаа энхийг сахиулах ажиллагаанд оролцох нэг чиглэлээ барилгын инженерийн анги гэж үзэж байгаа. Жишээ нь, Ирак ч юмуу, Афганистанд томоохон бүтээн байгуулалтын ажлууд явагддаг. Тэрэнд энгийн барилгын компаниуд явдаггүй юм байна л даа. Энд цэргийн барилгын инженерийн ангиуд явдаг юм байна. Энэ ер нь өөрөө Монгол Улсад яг энэ төрлийнх нь цэргийг нь... хуулийн төсөл гишүүд өргөн барьчихсан явж байгаа, ингээд явах юм бол цаашдаа энэ үндсэн чиглэлдээ ороод ингээд энэ томоохон бодлогын нэг салаа мөчир гэдэг талаасаа ойлгогдож байгаа юм.

Тийм учраас Гончигдорж гишүүний хэлж байгаа яг энэ бодлого ингэснээрээ л хэрэгжих юм байна лээ. Тэгэхгүй бол дуртай үедээ, дуртай цэргээ, дуртай юманд хэрэглэдэг гэсэн. Чи тушаал биелүүлэх ёстой гэсэн нэг тийм буруу онол цаашдаа хэрэгжих нөхцөл бүрэн хаагдах юм. Мэргэшсэн мэргэшсэн ажлаа л хийдэг. Энхийг сахиулдаг элитийн батальонууд тэрнийг л хийдэг. Гэнэтийн нэг өдөр хүн хүч хэрэг боллоо, барилга барь гэж явуулж болохгүй. Мэдээжийн хэрэг нийтийг хамарсан гамшиг дээр бол иргэн болгон дайчлагдах үүрэгтэй шүү дээ. Тэр бол тусдаа асуудал. Гэтэл энэ дээр дотор дотор нь ялгах тэр бололцоонуудыг бүрдүүлэх үүднээс энэ гишүүдийн саналыг бид маш их дэмжиж байна.

Ч.Хүрэлбаатар:-Тушаал биелүүлэх үүрэгтэй шүү дээ.

З.Энхболд:-Тушаал нь хаа хамаагүй салбар луу чиглээд байнаа л гэж байна.

Л.Болд:-Тушаал биелүүлэх ёстой. Гэхдээ тэр бололцоог нь цаашдаа үнэхээр зөв гольдролоор нь оруулж өгөх нь өнөөдөр энэ хууль эрх зүйн зохицуулалтанд... буруу байж болохгүй.

З.Энхболд:-Мөнх-Очир асуултаа асууя
Э.Мөнх-Очир:-Асуулт бишээ, энэ хоёр гишүүний асуултанд бас санаачлагчийн хувьд хэлэх гэсэн юм. Би хувьдаа, тухайн үедээ юу гэдэг юм улс орны бүтээн байгуулалтанд хэрэгтэй, шаардлагатай гэж үзэгдээд барилгын цэрэг байгуулагдаад явж байсан юм болов уу гэж боддог юм. Дараа нь яахав 90 оны эхээр шаардлагагүй болсон мэтээр харагдаж барилгын цэргийг татан буулгасан нь миний хувьд буруу болов уу гэж бодоод байгаа юм. Өнөөдрийн байдлаар цэргийн ангиудад манай Батлан хамгаалах яаманд харьяанд нь байгаа тодорхой сапёрын техникийн талын ангиуд хүртэл яг зэвэрсэн байдалтай байна шүү дээ. Би тэгж ойлгоод байгаа юм. Би ганц хоёр газраар тэр гамшгийн үед явж үзсэн, ажиллаж байхдаа.

Тэгэхэд үнэхээр энэ техникийг өнөөдөр хөдөлгөөнд оруулаад энэ том улсын бүтээн байгуулалтанд оролцуулаад эргээд тэрнийгээ шинэчилж авах бололцоо олж авах, бас байнгын төсөв дээр биш, бас нэг бүтээн байгуулалт хийж аваад тэрэн дээр нь ажилласан дээрээ техникийн шинэчлэл хийж аваад түрүүний хэлдгээр боловсон хүчин бэлтгэдэг, ийм боловсон хүчин гарч ирээд бүр аж ахуй дээр гарч ирэхээр мэдээжийн хэрэг бас тодорхой хэмжээний техниктэй харьцсан мэргэжлийн хүн болж, мэргэжил эзэмшиж гарч ирнэ гэдэг бол шаардлагатай байна. Тийм болохоор энэ дээр гишүүд маань 3 аймгийн нэрийг оруулаад, цаашид нь Мянганы зам гэнэ үү, энэ бүтээн байгуулалтуудыг, улс орны бүтээн байгуулалт гэдгээр нь тавиад, ерөнхий нэрээр нь. Засгийн газар бол энэ ямар түвшинд, сайд эд нар өөрсдөө бодоод яаж оруулах вэ гэдгээр явна биз.

Гурван аймгийг бол та бүгд маань аймгаар нь оруулж өгвөл шаардлагатай байна. Яагаад гэвэл цаашид Монгол Улсад дэд бүтэц хөгжих шаардлагатай бүсүүд дээр тавигдсан байгаа гэдгийг анхаарна уу гэсэн юм.

З.Энхболд:-Мөнх-Очир гишүүн саналын томъёоллынхоо тодотголыг  хийж байна. Одоо шинээр ингэж уншихад болох уу, үгүй юу, анхааралтай сонсоодох доо. Сүхбаатар, Баянхонгор, Баян-Өлгий аймагт барилга, инженерийн холимог бүтэцтэй батальоныг шинээр байгуулж улс орны бүтээн байгуулалтын ажилд оролцуулах. Яаж оролцуулах вэ, хэдий хэмжээгээр оролцуулах вэ гэдгийг Засгийн газрын эрх хэмжээндээ шийдэж байхаар ийм томъёоллоор санал хураалгах уу? Энэний зорилго нь цаашид НҮБ-ын...

Р.Гончигдорж:-Бид нар зэвсэгт хүчний бие бүтцэд томоохон өөрчлөлт хийх гэж мөн чиг олон маргаан дунд явсан, манай генералууд бүгд мэднэ. Тэр бол шинэтгэл байсан, тэр бол зөв зүйл байсан. Тэр бол хатуу хэцүү энерцитэй байсан учраас нэлээн бэрхшээлийг давж байж хийсэн бүтэц шүү дээ. Тийм учраас бодлогын хувьд бид нар энэний түрүүний хэлсэн тэр бодлогын хүрээн дэх л зэвсэгт хүчин мэргэжлийн, нэр сайтай, бие бүрэлдэхүүн бий болгох,  тэр нь олон улсын энхийг сахиулах болон бусад үйл ажиллагаанд оролцох чадамжаа нэмэгдүүлэх гэсэн ийм бодлогын хүрээн дэх л байна уу гэхээс биш бүхэл бүтэн зориулалт нь өөрөө тийм зориулалттайгаар батальон шинээр байгуулах гэдэг бол...

З.Энхболд:-Болд сайдын хэлсэн үгийг бас нэмчихье. Олон улсын энхийг сахиулах хүчний ажиллагаанд барилга барих чиглэлээр гэх юмуу, юу гэх юм. Барилга инженерийн чиглэлээр тэгээд улс орны бүтээн байгуулалтын гэдэг таслалтайгаар хоёр зорилготойгоор.

Р.Гончигдорж:-Тэр бол Батлан хамгаалахын их сургууль, түүний сургалтын хөтөлбөр, түүний чиг үүргийн дотор л энэ бүрэлдэхүүн, энэ нь орж байх. Тэндээсээ боловсон хүчнээрээ хангагдаж байх тийм шаардлагатай юмнууд яана уу гэхээс биш дахиад эргээд барилгын цэргийн хэлбэртэй цэргийн анги байгуулах шаардлага байхгүй шүү дээ. Тэрэнд л иргэнийхээ боловсролыг нэмэгдүүлэх хэрэгтэй байхгүй юу. Иргэний сургуулиуд дээр тэр чиглэлээ захиалгаар бэлтгэх хэрэгтэй.

Э.Мөнх-Очир:-Нэг юм байна л даа, юу гэхээр өнөөдөр улс орон өөрийнхөө тухайн үеийн түүхийн бас тодорхой хугацаанд юу шаардагдаад байна, тэрэндээ зорилт тавьж юм байгуулж болно шүү дээ. Өнөөдөр бүтээн байгуулалт манай улсад хэрэгтэй байна уу, хэрэгтэй байна. Цэргийн хүчний тэр сайхан техник, зохион байгуулалт бидэнд хэрэгтэй байна уу, хэрэгтэй байна. Тэгэхээр энэ жилийн нэг юман дотор яагаад бас нэг ийм өгүүлбэр дунд нь улс орны бүтээн байгуулалт гээд явж байхад болохгүй юм байхгүй болов уу. Таны хэлээд байгаа юунуудыг нэмэхэд би дургүйцэх юм алга. Олон улсын энхийг сахиулах, мэргэших энэ тэр гэдэг юм.

Р.Гончигдорж:-Энэ бол өөрөө хөдөлмөрийн зах зээлийн захиалгаараа явагдаж байх энгийн үүрэг. Одоо яг юу вэ гэхээр Солонгосын бүтээн байгуулалтыг цэргийн диктатурын үед хийж байсантай адил тийм сонсголон оролцох гээд байна шүү. Тийм байх ёсгүй. Энэ хүмүүс зах зээлийн хөдөлмөрийн харилцаанд оролцдог тэр хариуцлагаараа, тэр цалин хөлсний болон тэр тавигддаг хатуу гэрээнийхээ дагуу ажилладаг хүмүүс болохоос биш цэргийн албан хаагч гэдэг нэмэлт командын зарчим даалгавар биелүүлэх командын тэр зарчим дээр тулгуурласан байдлаар тэр бүтээн байгуулалтанд оролцоно гэдэг үг дэлгэрвэл өнөөдөр ерөөсөө шаардлага байхгүй шүү.

З.Энхболд:-Яг тийм томъёолол байхгүй байгаа.

Э.Мөнх-Очир:-Та ардчиллыг буруу ойлгоод байна шүү дээ.

Р.Гончигдорж:-Уг нь цаад талдаа хоёр ийм нэг санаа байна шүү л гэдгийг би энд онцолж байна шүү.

З.Энхболд:-Янз бүрийн санаа оноо байхгүй, одоо үндсэн томъёоллоор санал хураалгая. Үндсэн томъёолол хамгийн эцсийн байдлаар ийм байвал болох уу гэж би гишүүдээс санал авах гээд байна. 

Сүхбаатар, Баянхонгор, Баян-Өлгий аймагт барилга инженерийн холимог бүтэцтэй батальоныг шинээр байгуулж, улс орны бүтээн байгуулалт, НҮБ-ын энхийг сахиулах ажиллагаанд олон улсын үйл ажиллагаанд барилга инженерийн чиглэлээр оролцуулах гэж энэ үг нь оролцуулах гэдгээр дуусч байна. Ийм томъёоллоор санал хураалгая. Дэмжиж байгаа гишүүд гараа өргөе. Гарсан гишүүд дэмжиж байна. 12-оос 8. энэ санал дэмжигдлээ.

Дараагийн санал. Үндсэн чиглэлийн зорилт 26-д тусгах. Иргэд Үндсэн хуулиар хүлээсэн үүргээ биелүүлж, хуулийн дагуу цэргийн албаа хаах эрх зүйн орчинг боловсронгуй болгох гэж байна. 

Энэ бол зөндөө их юм бичжээ. Цэргийн алба хаасан байх юм бол төрийн албан хаагч болдог, өнөөдөр энийг сайжруулах хэрэгтэй гэж байна. Хуулийн төслүүдийг яах тухай болохоос биш санхүү, эдийн засагтай холбоотой юм байхгүй юм байна. Хуулийн төслүүд батлан хамгаалахаас орж ирж батлагдах юм байна, тийм үү, ийм л зорилт юм байна. Энийг дэмжиж байгаа гишүүд гараа өргөе. 12-оос 10. дэмжигдэж байна.

Ингээд болсон уу? Нөгөө хасах санал үлдчихээгүй байгаа. Нэгийг хасаад, найруулгын засвар 8 санал нэмэгдэж байна. 

За Батлан хамгаалах яамтай холбоотой санал хураагдаж дууслаа. Батлан хамгаалах яамны ажлын хэсэг явж болно, баярлалаа.

Тагнуулынхан байна.

Г.Алтансүх:-Тагнуулын ерөнхий газрын дэд дарга
З.Энхболд:-Тагнуулын байгууллагатай холбоотой санал гаргах гишүүд байна уу? Асуулт байна уу ажлын хэсгээс.

Мөнх-Очир гишүүн
Э.Мөнх-Очир:-Тэртээ тэргүй мөнгөтэй л холбоотой юм чинь. Ер нь энэ хүчний байгууллагуудын орж ирдэг Тусгай хяналтын дэд хороогоор орж байгаа мөнгөний асуудал бол өнгөрсөн жил нэг их маапаантай явсан. Тусгай хяналтын дэд хороогоор батлагдсан төсвийг Сангийн яам хянадаг болоод байгаа. Хуулийг зөрчөөд байна. Энийг Аюулгүй байдлын байнгын хорооноос анхааруулж өгмөөр байгаа юм. Өнгөрсөн чуулган дээр бүр сануулаад байхад Баярцогт сайд хассан байгаа. Бүр хассан. Яг чиглэлийнх нь өөрсдийнх нь хэдэн ажлуудыг гүйцэтгэх бололцоогүй, мөнгө нь хасагдсан байгаа.

Дээр нь нэг юм юу гэхээр Тусгай хяналтын дэд хорооны 3 дахь гишүүний асуудлыг яаралтай шийдэж өгөөч.

З.Энхболд:-Мөнх-Очир гишүүнээс буцаагаад асууя. Нөгөө 20 хувийн хасалтанд өртчихсөн юмуу, эсвэл тэрнээс илүүгээр хасагдсан юмуу?

Э.Мөнх-Очир:-Ердөө 20 хувь гэж яриагүй.

З.Энхболд:-Яагаав 20 хувиар хассан шүү дээ, бүх яамны төсвийг. Тодотголоор.

Э.Мөнх-Очир:-Үгүй үгүй, тодотголоор 20 хувиар хасах биш, ердөө анх орж ирсэн юунаас объектоор нь хасаад хаячихсан байхгүй юу.

З.Энхболд:-Анх орж ирсэн чинь юугаараа төсөв батлагдах үед батлагдсан юмуу?

Э.Мөнх-Очир:-Батлагдсан.

З.Энхболд:-Тэгээд батлагдсан төсвийг өөрчлөх эрх Сангийн яаманд байхгүй шүү дээ. 

Э.Мөнх-Очир:-Үгүй тэгээд л явчихсан шүү дээ. Өгөөгүй гүйцэтгэл нь гарч ирээд манайх авах ёсгүй гээд өгөхгүй байгаа юм. 

З.Энхболд:-Ямар сонин юм бэ?

Э.Мөнх-Очир:-Сониноос их юм байгаа. Тийм болохоор манайх Тусгай хяналтын дэд хороогоо бүрдүүлж авмаар байна. Хуралдаж бас энэ асуудлыг оруулахгүй бол болохгүй.

З.Энхболд:-Дэд хороо дараагийн 1 дэх өдөр бүрдчихнэ. 2 дахь өдөр Байнгын хороо хуралдах үед бүрдчихнэ.

Э.Мөнх-Очир:-Бид нар хуралдаад энэ асуудлыг бүр ярихгүй бол энэ жилийнхтэй дахиад яг тийм байдлаар явж байна.

З.Энхболд:-Сангийн яамнаас өнөөдөр хүн байхгүй юу, Үндсэн чиглэл ярих үед байдаггүй билүү? 

Э.Мөнх-Очир:-Сангийн яам ер нь их том толгойтой болж байгаа шүү.

З.Энхболд:-Тийм байна, хуралд ирэхгүй том толгойлж байна. Ажлын хэсэг дээр нэмж Үндэсний хөгжил, шинэтгэлийн хорооны орлогч дарга Л.Зориг, мөн хорооны бодлого, стратеги төлөвлөлтийн газрын дарга Жаргалсайхан нар ирсэн байна.

Тагнуултай холбоотой Үндсэн чиглэл дээр зорилт байхгүй байна шүү дээ. Зорилт байхгүй, санал ч байхгүй.

Г.Алтансүх:-Мөрийн хөтөлбөрт орчихсон асуудлууд тэр хэмжээндээ л байгаа гэж ойлгож байна.

З.Энхболд:-Энд байхгүй байна л даа, 10 оных дээр. Шинэ байтугай ямар ч юм байхгүй байна. Тэгвэл та нартай яриад байх юм байхгүй юм байна. Тагнуулынхан явж байж болно.

Одоо Онцгой байдал руу оръё. Онцгой байдлын ерөнхий газрын 2010 оны зорилт бол 29, 30, 31, 32 дөрвөн зүйл байгаа. Онцгой байдалтай холбоотой санал гаргах гишүүд байна уу? Саналын томъёоллоо бичгээр өгье. Амаараа ярьж байж болно, түрүүлээд. Амгаланбаяр даргаас асуулттай гишүүд асуулт асууж байж болно.

Мөнх-Очир гишүүн асуулт асууя
Э.Мөнх-Очир:-Амгаланбаяр даргаас асуух 2 юм байна. Энэ томъёолол дээр дандаа ийм байдлаар орж ирээд байгаа юм. 30.4 дээр бие бүрэлдэхүүний аврах, гал унтраах тусгай хувцас, техник, багаж хэрэгслийн хангалтыг сайжруулах гээд ерөнхий юм явж байгаа шүү дээ. Тэгэхээр энэ техник гэдэг нь ямар техник байна, багаж хэрэгсэл гэдэг нь ямар багаж хэрэгсэл байна гэдгийг бид нар бас тодруулж мэдмээр байна. 

30.6-д байгаа энэ ОХУ-аас байгалийн гамшгийн үр дагаварыг арилгах чиглэлээр авто машин техник, тоног төхөөрөмжийн тусламж авна гэхээр байгалийн үр дагавар арилгах гэдэг нь ямархуу тоног төхөөрөмж, ямар машин, автомашин ялангуяа байдаг юм бол?

Ц.Амгаланбаяр:-30.4 дээр бие бүрэлдэхүүний хувцас хэрэгсэл, гал унтраах тусгай, техник хэрэгсэл, багаж хэрэгсэл гэдэг дээр техник хэрэгсэл гэдэг дээр галын байлдааны машин, гамшиг осол тохиолдсон үед аврах үйл ажиллагаа явуулдаг хүнд механизмыг ойлгож байгаа юм. Үер усны асуудал гарахад үерт орж ажилладаг хүнд даацын техник хэрэгслийг. Багаж гэхээр аваарь осолд орсон улсуудыг машинаас ч байдаг юмуу, татаж, машиныг нь эвдэж, төмрийг нь эвдэж гаргадаг, нурангинд дарагдсан хүнийг тэр нурангийг нь ухахад зориулагдсан багаж хэрэгслүүдийг энэ дээр хамаарч ойлгоно гэж. 

30.6 дээр байгалийн гамшгийн үр дагавар гэдэг ОХУ-ын МЧС-ийг орчуулахдаа манайх яамыг ингэж орчуулж байгаа. Энэ дээр энэ яамны чиглэлээр бид нар тусламж дэмжлэг авна гэж байгаа юм. Оросын МЧС-ийн яамны чиглэлээр тусламж дэмжлэг авна гэдгийг үр дагаварыг арилгах чиглэлээр гээд энэ дээр юутай бичсэн шиг байна.

Ерөнхий газрын дарга Орост тэдний шугамаар айлчилсан, сая Ерөнхийлөгчийн Тамгын газрын дарга Шойгу сайдтай уулзсан. Энэ дээр ярьж хөөрөх асуудал байж болох юмаа гэж ярьсан. 

Э.Мөнх-Очир:-Байж болно гэдэг юмыг ингэж зорилтоор оруулж ирэх бололцоо байдаг юмуу, үгүй юу? Дараа нь өнөөх чинь Оросууд за харъя гээд саяны 100 ч гэнэ уу, 300 ч гэнэ үү ямаа шиг юм ярьчихвал яахав. Ер нь жаахан хүнд байгаа шүү дээ. Оюу Толгойгоос хойш хүнд байгаа.

Ц.Амгаланбаяр:-Мөнх-Очир гишүүний саяны гаргаад байгаа саналтай санал нэг байна л даа. Ярилцсан юм байж болно. Энэ дээр заавал ОХУ гэхгүй ер нь гадаадын орнуудаас гэдэг юмуу, эсвэл ижил төстэй байгууллагууд гадаадын орнуудын ижил төстэй байгууллагуудаас энэ дэмжлэг туслалцаа авна гэсэн байдлаар оруулчихвал яахав гэж.

З.Энхболд:-Ерөнхий нэрээр үү?

Ц.Амгаланбаяр:-Тийм, ерөнхий нэрээр.

З.Энхболд:-30.6, 30.7 аль алиныг нь тэгмээр байна л даа. Нэг нь Орос, нэг нь Хятад гэчихсэн. Нийлүүлээд жаахан бүрхэгдүүлээд томъёолчих уу? яагаад гэвэл тодорхойгүй юм байна шүү дээ. Тэгвэл Хаянхярваа гишүүн саналаа бичгээр гаргачих.

Ц.Шинэбаяр:-Галын техник хэрэгслийн хангалтыг сайжруулах гээд байгаа. Бид нар ийм зорилтыг олон удаа дэвшүүлж байгаа шүү дээ. Тэгсэн хэрнээ гал унтраах машин, паркаа шинэчилж чадахгүй, тэгээд энийгээ зорилтоо тодорхойлохдоо бид нар дандаа үйл ажиллагааны хэрэгжилтээр гээд ийм тодорхой бусаар оруулчихдаг. Энэ дээр ер нь энэ удаа бид нар нэг тоо тавьчихаж болдоггүй юмуу?

Ц.Амгаланбаяр:-Энэ төсөв мөнгөтэйгээ л холбоотой болоод байгаа юм л даа. Тэгэхээр бид нар тоо тавьчихаар нөгөө төсөв 2010 оны  төсвийн төсөл дээр, манай дээр ердөө 2-хон тэрбум төгрөг явж байгаа болохоор энэ 2 тэрбум төгрөгөөрөө ерөөсөө онцгой байдлын албаны бүхий л үйл ажиллагаанд зарцуулах шаардлагатай учраас тоо тавих боломжгүй болчихоод байгаа юм. Ганцыг нь ганц хоёрыг нь хоёр гэлгүйгээр л тэгээд авчихсан л явж байгаа юм л даа.

Ц.Шинэбаяр:-Галын машиныг бид нар Оросоос авъя гэж төлөвлөж, тооцож байгаа юмуу, Хятадаас авъя гэж байгаа юмуу? Хаанаас авбал бид нар паркаа цаашдаа аль орныхоор байвал оновчтой гэж үзэж байгаа юм бэ?

Ц.Амгаланбаяр:-Бид нар техникийн нэгдсэн бодлого уг нь хэрэгтэй байгаа юм, нэг улсын техник хэрэгсэл авах. Гэтэл тендерийн тухай хуулиараа бид нар техникийн нэгдсэн бодлого хэрэгжүүлэх боломжгүй, хамгийн бага үнэтэй санал өгсөн техник хэрэгслийг худалдаж авах хэрэгтэй болчихож байгаа учраас энэ жил Хятадаас хямдхан орж ирвэл Хятадаас аваад, Оросоос хямдхан орж ирвэл Оросоос авахаас өөр аргагүй болчихож байгаа юм. Тийм учраас одоо манайд 2008, 2009 онд Хятадын ч машин байна, Оросын машин ч байна. 

З.Энхболд:-Тендерийн хуулиар ч бага үнэ өгснийг авах л байх. Гэхдээ нөгөө бодлогоо бас харгалзаж болдоггүй юмуу?

Ц.Амгаланбаяр:-Сангийн яам хүлээж авахгүй байгаа юм, Сангийн яам буцаачихаж байгаа юм. Бид нар бас үзсэн юм. Бид нар Солонгосын юмуу, Японы юугаар хангалтаа хийж үзвэл яасан юм бэ гэсэн болохгүй байгаа юм, нөгөө хууль нь зөрчигдчихөөд байх шиг байгаа юм.

З.Энхболд:-Мөнх-Очир гишүүн тодруулга

Э.Мөнх-Очир:-Урд нь нэг ийм юм анзаарагдаж байсан л даа, та ч мэдэж байгаа. Бид нар хотод ажиллаж байхад нэг гамшгийн үед очоод, ялангуяа түймрийн үед ус шаардлагатай үед давхиад очсон чинь Япон машины ус татдаг сордог шланкуудынх нь оролтууд, холбоосууд нь манай энэ хятадын бариад байгаа орон сууцны крант таардаггүй нөхцөл гарсан. Аврах ажиллагаа явж байгаа үед усаа авч чадахгүй бид нар худгууд руу давхиж усаа зөөж байсан, та санаж байгаа байх. Тэгэхээр энэ дээр бид нар бодлого гаргаад, бүр цаашдаа чиглэлээр авч байдаг. Өөрсдөө нэгэнт л үйлдвэрлэдэггүй юм чинь бүр чиглэл болгож Хятад уу, Орос уу, Япон уу, Солонгос уу гэдгийг тогтоод стандарт нь нэг баймаар байгаа юм. Энэ дээр та нар маань нэг ийм бодлого оруулаад, энэ дээр бүр зорилтонд нь тавиад барилгын стандартыг хүртэл өөрчлүүлдэг юмуу яадаг юм, нэг ийм юм хийвэл яасан юм бэ.

З.Энхболд:-Мөнгө шаардахааргүй ийм ажлууд тусгаж болно шүү дээ.

Э.Мөнх-Очир:-Тийм, компаниуд дээр нь заалтыг нь тавиад та нар авахдаа техникээ тийм техник авна, тэрнийх нь стандарт нь ийм гээд барилгын яаманд өгөөд стандартанд нь тавиулаад орон сууцанд нь, баригдаж байгаа шинэ барилгуудад тийм юм тавиулаад солиулчихна шүү дээ.

З.Энхболд:-Энэ зорилт ямар вэ?

Ц.Амгаланбаяр:-Болно, боломжтой. Нэг стандарт гаргаад. Хамгийн гол нь бид нар худалдан авах үйл ажиллагаанд л жаахан хүндрэл учирч магадгүй гэж бодоод байгаа юм.

З.Энхболд:-Саяныхаа саналыг бичиж өг. Тэгэхдээ нэг стандарт байх нь зөв л дөө. Галын машин байшин хоёр нь. 32.5 дээр ямар учиртай юм.

Ц.Амгаланбаяр:-Энийг яг хэлэх гээд байж байсан юм. 32.5, 32.4 хоёр бол бид нар 10 оны төсвийн төсөлд оруулж өгсөн юм. Энэ маань бас санхүүгийн нөөц бололцоогүйгээс буцсанаас төсөвт тусгагдаагүй учраас энийг хасахаас өөр аргагүй байдалд хүрээд байна гэдгийг хэлэхгүй бол болохгүй болчихоод байгаа юм. 32.3-ыг бол бид нар шинээр сая Айраг суманд 6.5 мянган тн-ын шатахууны шинэ нөөцийн агуулах барьчихсан, сая ашиглалтанд хүлээгээд авчихсан. Харин энийгээ бид нар 30-40 жил засвар үйлчилгээгүй болчихоод байгаа нефтийн агуулахуудынхаа засвар үйлчилгээнд зарцуулах барих, засвар үйлчилгээ хийх гэсэн маягаар 32.3-ыг засаж найруулж болох юм гэж үзээд байгаа юм.

З.Энхболд:-Энэ бол хийгдчихсэн учраас энийгээ хасаад...

Ц.Амгаланбаяр:-Тийм, засвар үйлчилгээ гэж өөрчилж оруулъя гэсэн юм.

З.Энхболд:-Шинээр томъёолъё гэж байгаа юм байна

Ц.Амгаланбаяр:-Тийм. 32.4, 32.5 хоёрыг хасъя. 

З.Энхболд:-4, 5 хоёрыг хасаад 32.3-ыг шинээр найруулах саналыг гишүүн гаргаж өгөх нь байна.

Ц.Амгаланбаяр:-30.5 дээр Айраг сумыг орхичихсон байна. Айраг гэж нэмж оруулах ёстой юм. 10 оны төсвийн төсөлд энэ суучихсан юм, зардал нь. 

З.Энхболд:-Замын-Үүдэд гэдгийн дараа Айраг суманд уу?

Ц.Амгаланбаяр:-Тийм.

З.Энхболд:-Дорноговь аймгийн Замын-Үүд, Айраг сумд дээр.

Ц.Амгаланбаяр:-Тийм, шинээр 3 анги байгуулах

З.Энхболд:-Оюун гишүүнд санал байгаа юу? Санал хураалтаа эхлэе. Мөнх-Очир, Хаянхярваа гишүүдийн санал. 30.4, 30.6, 30.7-д санал гарсан байна. Нэг нэгээр нь уншина.

30.4-т техник гэснийг авто техник гэж өөрчилье гэж байна. 30.4 бол бие бүрэлдэхүүний аврах, гал унтраах тусгай хувцас, техник, багаж хэрэгслийн гэдэг үг байгаа, энэний техник гэснийг авто техник гэж тодруулъя гэсэн санал байна. Энэ саналыг дэмжиж байгаа гишүүд гараа өргөнө үү. 12-оос 11. дэмжигдэж байна.

Мөнх-Очир, Хаянхярваа нарын 2 дахь санал. 30.6, 30.7 хоёрыг нэгтгэж ерөнхий заалт болгох гэж байна. Ерөнхий заалт нь 30.6, 30.7 нь Орос болон Хятадтай хамтран ажиллах, тоног төхөөрөмжийн тусламж авах гэсэн зүйл байсныг ерөнхий болгоод олон улсын ижил төстэй байгууллагуудтайгаа хамтран ажиллаж, сургалтанд оролцох, авто машин техник, тоног төхөөрөмжийн тусламж авах гэж шинээр томъёолъё. Энэ томъёоллыг дэмжиж байгаа гишүүд гараа өргөнө үү. 12-оос 11. дэмжигдэж байна.

3 дахь санал, саяын 30.6, 30.7-гийн нэгдсэн саналын авто машин гэдэг үгийг газар уснаа явагч авто машин гэж тодруулъя гэдэг ийм санал гаргаж байна. Энэ тусламжаар авах тухай ярьж байгаа юм байна. Тусламж өгч байгаа хүн юу өгөхөө мэдэхээс бид нар  тийм юм авъя гэж хэлэх эрх байна уу?

Э.Мөнх-Очир:-Хүсэлт тавьж болно.

З.Энхболд:-Ийм тодотгол оруулах уу? за оруулъя гэж байгаа гишүүд гараа өргөе. 12-оос 11.

Гишүүдийн бичгээр өгсөн санал дуусч байна. Нэг санал би өөрөө гаргая. 32.4, 32.5 хоёр төсөвт тусаагүй гэдэг үндэслэлээр хасагдаж байна. Энэ саналыг дэмжиж байгаа гишүүд гараа өргөе. 12-оос 11.

 32.3-ыг дахиад нэг санал хураалгая. 32.3-ын найруулга өөрчлөгдөнө. Газрын тосны бүтээгдэхүүний нөөцийн сав, агуулахын аж ахуй шинээр байгуулах, нөөцийн хэмжээг нэмэгдүүлэх гэдэг санал хэрэгжчихсэн байгаа учраас шинээр яаж томъёолох билээ? Газрын тосны бүтээгдэхүүний нөөцийн сав, агуулахын аж ахуйд засвар үйлчилгээ хийх гэдгээр солигдож байгаа. Энэ саналыг дэмжиж байгаа гишүүд гараа өргөе. 12-оос 11.

Дараагийн санал. 30.5 дээр байгаа гамшгаас урьдчилан сэргийлэх бэлтгэл, бэлэн байдлыг дээшлүүлэх, иргэдэд үзүүлэх үйлчилгээг ойртуулах зорилгоор хүн амын нягтрал, гамшгийн эрсдлийг харгалзан нийслэлийн Баянзүрх дүүрэг, Дорноговь аймгийн Замын-Үүдэд гэдгийн дараа, Айраг, Дорноговь аймгийн Замын-Үүд, Айраг сумдад аврах, гал унтраах анги шинээр байгуулах гэдэг ийм тодотгол оруулж байна. 11-ээс 11.

Айраг суманд нөөцийн сав байгуулсан, тэнд галын анги. 6500 тн. 

Р.Гончигдорж:-32.2 дээр. Энэ их зүйтэй санал л даа. Эдийн засгийн бүс, аймаг, сумдын хэмжээнд орон нутгийн нөөцтэй байх чиглэлээр өвс тэжээлийн нөөц бүрдүүлэх, эрх зүйн орчинг бүрдүүлэх гэж. Тэгэхдээ энэ эрх зүйн орчин гэдэг чинь бас л урт хугацаатай. Гэтэл энэ өвлийн хувьд уян  хатан зохицуулах тийм арга хэмжээнүүд их хязгаарлагдмал байдаг шүү дээ. Нөөц бол заавал нөөцийн өвсийг заавал бэлэн мөнгөөр нь худалдаж, тэр худалдсан мөнгөөрөө сэргээлт хийдэг гэх мэтчилэнгээр. Тэгээд яг өвлийн байдал, энэ зуны ерөнхийдөө өвс ургамлын ургацын тачир байдлууд бол их шинэ нөхцөл байдлыг үүсгэж байгаа. Энэ дээрээ онцгой байдлынхан бас нэг мониторинг  хийж, болзошгүй нөхцөл байдлуудаар дүгнэлт гаргаад, урьдчилсан байдлаар сумдууд дээр нөөцийг байршуулах, мөн шаардлагатай нөхцөлд бэлэн бус тооцооны арга хэлбэрүүдийг хэрэглэх гэсэн тийм зүйлүүдийг энэ эрх зүйн орчинг өөрчлөнө гэх урт хугацааны асуудлаасаа өмнө шийдэх чиглэл дээр анхаарах зайлшгүй шаардлагатай гэж ингэж бодогдож байгаа юм. Энэ чиглэл дээр бас ажиллаач.

З.Энхболд:-Та зорилт дээр нэмж санал гаргахгүй юм байна шүү дээ.

Р.Гончигдорж:-Үгүй. Яг энэний эрх зүйн орчин бүрдүүлнэ гээд байгаа. Эрх зүйн баглаж байгаа орчинг бас уян хатан байдлаар энэ жилийн хувьд тооцоолж зохицуулах зайлшгүй шаардлагууд байгаа юм билээ. Ялангуяа хадлангийн ерөнхий, улсын хэмжээний хадлангийн юу бол өмнөх жилээс бага шүү дээ. Хэд дахин бага шахуу байгаа байх. Тийм учраас энэ бол өөрөө онцгой хуваарилалт, онцгой маневрлах байдлууд үүсэх зайлшгүй шаардлагатай. Иргэдийн худалдан авах чадвар, бэлэн мөнгөний байдал, нөхцөл байдалд судалгаа хийх юм бол чадамж өмнөх жилүүдээсээ маш дордсон байгаа. Энэ 3 хүчин зүйлүүдийг нэгтгэсэн бодлогыг удирдлагын зөвлөмж болгоод, шаардлагатай бол Засгийн газар оруулаад яаралтай шийдвэрлүүлэх шаардлагатай байгаа юм байна лээ гэж санал хэлж байгаа юм. Энэ далимд даргыг нь байж байгаа дээр.

З.Энхболд:-Гончигдорж гишүүний Онцгой байдлын ерөнхий газрын үйл ажиллагаатай энэ өвлийн үйл ажиллагаатай холбогдуулж гаргаж байгаа санал байна. Тэрнийг Засгийн газар дээрээ яриарай. Үндсэн зорилттой холбоогүй юм байна шүү дээ. 

Э.Мөнх-Очир:-29.3 дээр улсын хэмжээнд нийтээр дагаж мөрдөх галын аюулгүй байдлын дүрэм боловсруулах гэсэн юм байна. Тэрнийг дүрмийн ард стандарт гээд тавибал яасан юм бэ?

З.Энхболд:-За тэгье. Мөнх-Очир гишүүн 29.3 дээр дүрэм гэдгийн дараа стандарт гэдэг үг нэмж баталъя гэдэг санал гаргаж байна. Энэ үгний цаана юу байгаа гэхээр шинээр баригдсан барилгуудад гал командын машины хошуу таарахгүй тохиолдол гарсан учраас машин, шинээр баригдсан байшин хоёрын хошуу үргэлж таарч байх стандартыг улсын стандартын нэг жишээ. Энэн шиг таарахгүй юмнууд хаана байна, тэр алдаануудаа стандартаа өөрчлөх замаар зас гэдэг үг ойлгогдож байна. Энэ саналыг дэмжиж байгаа гишүүд гараа өргөе. 12-оос 11.

Монгол Улсын эдийн засаг, нийгмийг 2010 онд хөгжүүлэх үндсэн чиглэлийн төсөл дээр гишүүд саналаа хэлж дууслаа. Санал хураалт явуулж дууссан. Эдийн засгийн байнгын хороонд хүргүүлнэ. Гишүүдийн гаргасан саналыг. Эдийн засгийн байнгын хорооны хуралдаанд манай байнгын хорооны төлөөлөх гишүүнийг томилох ёстой юм байна. Хэн байхав? Дэгийн  хуулийн дагуу Эдийн засгийн байнгын хороонд өөрийнхөө саналыг... Мөнх-Очир бид хоёр орж Эдийн засаг дээр энэ саналуудаа хамгаалъя. 

Э.Мөнх-Очир:-Тагнуулаас хоёр юм ирж байна л даа. Энийг бас санал хураалгаж өгөхгүй бол, ярилцахгүй бол болохгүй байхаа.

З.Энхболд:-Шинээр нэмж оруулах юмуу? Одоогийн төсөл дотор бол та нартай холбоотой юу ч байхгүй шүү дээ.  Шинэ зорилт нэмье гэж байгаа юмуу?

Э.Мөнх-Очир:-Тийм. Хоёр юм байгаа юм байна. 

Г.Алтансүх:-Үндэсний аюулгүй байдлыг хангах гэсэн ...

З.Энхболд:-5-р бүлгийн 23-р зорилт. Энд шинээр нэмье гэж байгаа юмуу? Чи уншиж болохгүй, гишүүн унших ёстой.

Э.Мөнх-Очир:-Үндэсний аюулгүй байдлын үзэл баримтлалд тодорхойлогдсон үндэсний язгуур эрх ашигт сөргөөр нөлөөлөх болзошгүй хүчин зүйлүүдээс хамгаалах стратегийн ач холбогдолтой санал байгаа юм байна. 

З.Энхболд:-Энэ рүү шууд наалдахгүй юм байна. Энэ Үндэсний аюулгүй байдлын зорилго биш гадаад бодлогын үр дүнд хүрэх зорилт нь байгаа болохоос үүрэг зорилго нь биш юм байна. Томъёоллыг нь сонсож байгаад хаана оруулахаа шийдье. Томъёоллоо хэлчих.

Э.Мөнх-Очир:-Үндэсний аюулгүй байдлыг тагнуулын аргаар хангах гэсэн ийм юм явж байгаа юм байна.

З.Энхболд:-Хуулийнхаа дагуу хийгдэж байгаа ажлыг энд бичих шаардлагагүй л дээ. 2 дахь нь юу юм бэ?

Э.Мөнх-Очир:-Хуульд өөрчлөлт оруулах

З.Энхболд:-Тэгвэл хэрэггүй юм байнаа. Бичих хэрэггүй юм байна, энд тусгах шаардлагагүй юм байна. Тийм ч учраас ороогүй байх, төсөлд.

Э.Мөнх-Очир:-Цаашдаа хуулийн өөрчлөлт гэдэг юмаар явуулбал яасан юм бэ?

З.Энхболд:-Тэр бол хэлсэн хэлээгүй хийгдээд явна шүү дээ. Гишүүдээс үндсэн чиглэл дээр санал хураалт явагдсан, санал хураалт дууссан. Илтгэгчээ томилсон. 

Өнөөдрийн  хурал дууслаа, ирсэн гишүүдэд баярлалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

